
ቀርኒ ኣፍሪቃ፡ ምህርቲ ጸቢብ ቀርኒ ኣፍሪቃ፡ ምህርቲ ጸቢብ 
ፖለቲካፖለቲካ

ኣብ ስራሕና ብኸመይ ዕግበትን ኣብ ስራሕና ብኸመይ ዕግበትን 
ዓወትን ንረክብ?ዓወትን ንረክብ?

ማሕበር ተራድኦ ኣሕምልቲን ማሕበር ተራድኦ ኣሕምልቲን 
ፍረታትን ንኡስ ዞባ ደቀምሓረፍረታትን ንኡስ ዞባ ደቀምሓረ

ሕብረተሰባት ሕብረተሰባት 
ካበይ ናበይ ካበይ ናበይ 
ብኸመይ?ብኸመይ?

ማን ዩናይትድ፡ ንቶኒ ንምፍራም ማን ዩናይትድ፡ ንቶኒ ንምፍራም 
ኣብ ዝግበር ዘሎ ውድድር ኣትያኣብ ዝግበር ዘሎ ውድድር ኣትያ

ልኡኽ ቁጠባዊ ኮሚሽን ሕ.ሃ. ንኣፍሪቃ ልምዓታዊ ቦታታት በጺሑ
= ምስ ዝተፈላለዩ ሰበ-ስልጣን ተመያዪጡ

ሰእሊ - ሳልሕ ዓብደልቃድር  

ብፈጻሚ ጸሓፊ ቁጠባዊ ኮሚሽን 
ሕቡራት ሃገራት ንኣፍሪቃ ሚስተር 
ክለቨር ጋተተ ዝተመርሐ ልኡኽ፡ ትማሊ 
28 ነሓሰ ኣብ ንኡስ ዞባ ድባርዋ ዝርከብ 
ልምዓታዊ ቦታታት ድሕሪ ምብጻሕ፡ 
ምስ ሚኒስተር ንግድን ኢንዱስትሪን 
ኣቶ ነስረዲን መሓመድ ሳልሕ፡ 
ሚኒስተር መሬት፡ ማይን ኣከባብን ኣቶ 
ተስፋይ ገብረስላሰ፡ ከምኡ’ውን ምስ ዋና 
ዳይረክተር ክፍሊ ማዕድን ኣቶ ኣለም 
ክብረኣብ ርክባት ኣካዪዱ።
ልኡኽ ቁጠባዊ ኮሚሽን ንኣፍሪቃ ኣብ 

ሰዓታት ቅድሚ-ቐትሪ ኣብ ዝገበሮ ዑደት፡ 
ዲጋ ገርገራን ምስኡ ተኣሳሲሩ ዝሰላሰል 
ዘሎ ትሕተ-ቅርጺ ጸሓያዊ ጸዓትን ሕርሻዊ 
ንጥፈታትን ተዓዚቡን ብዝምልከቶም 
ኣካላት መግለጺ ተዋሂብዎን።
ሚኒስተር ንግድን ኢንዳስትርን ኣቶ 

ነስረዲን መሓመድ-ሳልሕ ምስ’ቲ ልኡኽ 
ኣብ ዝገበሮ ርክብ፡ ኤርትራ ብዙሕ 
ጸጋታት’ኳ እንተለዋ፡ ናይ ሰደድ ዕድላት 
ዛጊት ብዝግባእ ከምዘይተመዝመዘ 
ብምሕባር፡ ዝተመስርሐ ውዱእ ፍርያት 
ንምቕራብ ኣብ ዝካየድ ጻዕሪ፡ ደገፍ 
ናይ’ቲ ኮሚሽን ከምዘድሊ ኣረዲኡ።
እቲ ልኡኽ፡ ምስ ሚኒስተር መሬት፡ 

ማይን ኣከባብን ኣብ ዝገበሮ ርክብ ከኣ፡ 
ኣብ’ዚ - ሃገራት ብክሊማዊ ቅልውላው 
እምብዛ ተጸልየናሉ ዘለዋ እዋን፡ ኤርትራ 
ኣብ ምህናጽ ስትራተጂያውያን ዲጋታት 
ብኣብነት ዝጥቀስ ስራሕ ከምዘሰላሰለት፣ 
እንተዀነ - ኣብ ውሕሉል ምሕደራ 
ጐሓፍን ማይን ዘሎ ሕጽረታት ንምምላእ፡ 
ኣብ ምምዕባል ዓቕሚታት ምስ’ቲ ኮሚሽን 
ንምስራሕ ዘሎ ድልውነት ተገሊጹሉ።
ዋና ዳይረክተር ክፍሊ ማዕድን ኣቶ 

ኣለም ክብረኣብ ድማ፡ ኣብ ኣፍሪቃ 
ብሓፈሻ ኣብ ሃገራት ቀርኒ ኣፍሪቃ ድማ 
ብፍላይ ገና ብድሆ ኮይኑ ዝቕጽል ዘሎ 

ቀረብ ጸዓት ኤለክትሪክሲቲ ከምዝኾነ 
ብምሕባር፡ ምስ ልምዓታዊ መደባት 
ተኣሳሲሩ ዝኸይድ ዘላቒ ፍታሕ 
ንምምጻእ፡ ኣብ ኤርትራ ተተካኢ ጸዓትን 
ረስናዊ ጸዓትን ንምምዕባል ዝተበጋገሰ 
ውጥናት ከምዘሎ ሓቢሩ።
ሚስተር ክለቨር ጋተተ ንኤሪና ኣብ ዝሃቦ 

ሓበሬታ፡ ሃገራት ኣፍሪቃ ናይ ልምዓት 
መደባተን ካብ ዞባውን ኣህጉራውን 
ፋይናንስያውያን ትካላት ብዝረኽባኦ 
ልቓሕ ከሰላስልኦ ምፍታነን ናብ ዝኸፍአ 
ድኽነት ይሸምመን ከምዘሎ ብምሕባር፡ 
መንግስቲ ኤርትራ ጸጋታቱን ዓቕሚ-
ሰቡን ኣጐሳጒሱን ኣኽቲቱን በብጽላቱ 
ቀዳምነት ኣብ ዝሃቦ መዳያት፣ ብቐንዱ 
ድማ ኣብ ጸሓያዊ፡ ንፋሳውን ረስናውን 
ጸዓት፡ ሕርሻ፡ ንግዲን ስታትስቲክስን 
- ቁጠባዊ ኮሚሽን ሕቡራት ሃገራት 
ንኣፍሪቃ ኣበርክቶ ከምዝገብር ገሊጹ።

ኣባላት መበል 37 ዙርያ ሃ/ኣገልግሎት፡ ኣካዳሚያዊ ትምህርቶም ጀሚሮም

ስእሊ - ሙሴ ኪዳነ ስእሊ - ሙሴ ኪዳነ 

ናይ ካልኣይ ደረጃ ኣካዳሚያዊ 
ትምህርቶም ንምዝዛምን ኣብ መበል 
37 ዙርያ ሃገራዊ ኣገልግሎት ግቡኦም 
ንምፍጻምን ቅድሚ ሰለስተ ሰሙን ካብ 
መላእ ሃገር ናብ ሳዋ ዝወረዱ ተመሃሮ 
11 ክፍሊ፡ ብ26 ነሓሰ ስሩዕ ኣካዳሚያዊ 
ትምህርቲ ናይ ዓመተ 2024/2025 
ጀሚሮም።
ኣብ ናይ መኽፈቲ ስነ-ስርዓት፡ 

ዳይረክተር 2ይ ደረጃ ቤት-
ትምህርቲ ዋርሳይ-ይከኣሎ መምህር 
ርእሶም ገብረሂወት፡ ኣብ ሕጋጋትን 
መምርሒታትን ቤት-ትምህርቲ መብርሂ 
ድሕሪ ምሃብ፡ ተመሃሮ ብኹሉ 
ሸነኻት ዕዉታት ኰይኖም ንኽወጽኡ 
- መማህራንን ኣለይትን ብዕቱብ 

ክሰርሑ፣ ተመሃሮ ድማ ነቲ ዕድል ኣብ 
ረብሓኦም ንምውዓል ኣበርቲዖም ክጽዕሩ 
ኣተሓሳሲቡ። 
ናይ ሎሚ ዓመት ቊጽሪ ተመሃሮ ካብ 

ናይ ዝሓለፈ ዓመት 
ብ10.6 ሚእታዊት 
ከምዝወሰኸ ዝጠቐሰ 
መምህር ርእሶም፡ ጐድኒ-
ጐድኒ ኣካዳሚያዊ 
ትምህርቶም ዝኸይድ 
ስ ፖ ር ታ ው ን 
ባህላውን ንጥፈታትን 
ውድድራት ሓፈሻዊ 
ፍልጠትን ካልእ 
መደባትን ከምዘሎ 
ኣረዲኡ።

ኣዛዚ ማእከል ስልጠና ሃገራዊ 
ኣገልግሎት - ኮሎኔል ደበሳይ ግደ ድማ፡ 
እቲ ማእከል ድሌታት ተመሃሮ ንምምላስ 
ከም ወትሩ ቅሩብ ምዃኑ ብምርግጋጽ፡ 

ተመሃሮ ዝመጽእሉ ዕላማ ንምስማር - 
ኣብ ትምህርቶም ከተኲሩን ንሓድሕዶም 

ክተሓጋገዙን ተላብዩ።

ፍኖትፍኖትፍኖትፍኖት
ዳህላክ ነጋሲዳህላክ ነጋሲ

ኣብ ስራሕና ብኸመይ ዕግበትን ዓወትን ንረክብ?ደቂ-ሰብ ምንባርና ውሕስነትን 
ቀጻልነትን ንኽህልዎ፡ ከምኡ ድማ 
መሰረታውያን ጠለባትና ንኸነማልእ 
ክንሰርሕ ንግደድ ኢና። ህላወ ስራሕ 
ኣብ ህይወት ሰባት፡ ካብ ኣገደስቲ 
ባእታታት ሓደ’ዩ። ምኽንያቱ፡ ስራሕ 
ውሽጣዊ ሰላምን ዕጋበትን ይህብ፡ ናብ 
ጐደና ምዕባለ የምርሓካ፡ ብቐጻሊ ሓድሽ 
ለውጢ ይፈጥረልካ፡ ርእሰ-ምትእምማንካ 
የበርኽ፡ ብቑጠባ ርእስኻ ክትክእል 
ይሕግዘካ፡ ከምኡ ድማ ምስ ሰባት ጽቡቕ 
ዝምድና ንኽህልወካ የኽእለካ ስለዝዀነ። 
ኣብ ርእስ’ዚ፡ ስራሕ ክብረት ኰይኑ፡ ካብ 
ምጽወታን ተጸባይነትን ዘገላግል እውን 
እዩ።
ንሕና ደቂ-ሰብ፡ ብመንገዲ ትምህርቲ 

ድዩ ዋላስ ብተሞክሮ፡ ኣብ ዝተጸንበርናዮ 
ስራሕ ወይ ዕማም ዝበዝሐ ክፋል 
ህይወትና ከነሕልፍ ንረአ። ገሌና ሓንሳብ 
ኣብ ዝጀመርናዮ ሞያ ምንቕ ከይበልና 
ኵሉ ጸዓትናን ግዜናን ነፍስሰሉ። ብኣንጻሩ 
ከኣ ገለና ካብ ሓደ ስራሕ ናብቲ ካልእ 
ስራሕ እናተሰጋገርና፡ ጠለባትና ንምምላእ 
ብዙሕ ላዕልን ታሕትን ንብል። ንውሓት 
ኣብ ሓደ ስራሕ እንጸንሓሉ ግዜ ብዘየገድስ፡ 
ኵልና ኣብ ስራሕና ዕዉታትን ዕጉባትን 
ክንከውን ንብህግ ኢና። ንሎሚ ኣብ 
ዓምዲ ፍኖት እምበኣር፡ ምስ ገዛእ-ርእስና 
ብምዝታይ ጽቡቕ ናይ ስራሕ መንፈስ 
ንኽህልወናን ዕዉታት ንኽንከውንን 
ዝሕግዙ ነጥብታት ሒዝናልኩም ቀሪብና 
ኣለና - ሰናይ ንባብ፦ 

ነፍሰ-ምድናቕ ወይ ምትብባዕ፦ እዚ ካብ 
ኣዕኑድ ጽቡቕ ባህርያት ሓደ ሰራሕተኛ 
እዩ። ብዙሓት ሰባት ንዝጸንሖም ባህሪ፡ 
ኣተሓሳስባ፡ ልምዲ፡ ጠባይን ካልእን ክቕይሩ 
መደብ ይሕንጽጹ እዮም። እንተዀነ፡ ነቲ 
‘ኣነ ስለምንታይ ነዚ ለውጢ ይደልዮ 
ኣለኹ’ ዝብል ሕቶ ዝኸውን ብቑዕ 
መልሲ ዘይከቕርቡ ይኽእሉ እዮም። 
ምኽንያቱ፡ ብስምዒት ጥራሕ ተደሪኾም 
ውሽጣዊ ድሌታቶም ከይፈተሹ፡ ለውጢ 
ኣብ ህይወቶም ከተኣታትዉ ስለዝህቅኑ። 

በዚ ከኣ፡ ነዊሕ ከይሰጎሙ እቲ ዘውጽዎ 
መደብ ኣብ ክንዲ ንቕድሚት ሸቶኡ 
ከይወቕዐ ንድሕሪት ክጕተት ይረአ። 
ስለዚ፡ ሓደ ሰብ ናብ ስራሕ ዓለም 
ክዋፈር ወይ ክብገስ ከሎ፡ ቅድሚ ዝኣገረ 
ውሽጣዊ ድሌታቱ፡ ቅሩብነቱን ዝንባለኡን 
ብግቡእ ከለሊ ይግባእ። እምበኣርከስ፡ 
ዝዀነ ሰብ ነዚ ሕቶታት ግቡእ መልሲ 
ምስ ረኸበሉ ጒዕዞኡ እንተፈሊሙ፡ ኣብ 
ዕለታዊ ህይወቱን ዝዓሞ ስራሕን ዕጉብ 
ብምዃን፡ ምንባሩ ትርጉምን መቐረትን 
ይህልዎ ማለት’ዩ። ብኣንጻር’ዚ ድማ፡ 
ናብ ስራሕ ዓለም ብዘይቅሩብነት እንተ 
ተጸንቢርካ፡ እትሰርሖ ስራሕ ውጽኢታዊ 
ኣይከውንን። ከምኡ ድማ ድኻምካን 
ጻዕርኻን ትርጉም-ኣልቦ ይኸውን። ከም 
ሳዕቤኑ፡ ኣብ’ቲ እትነጥፈሉ ስራሕን ገዛእ-
ርእስኻን ጽልኣት ተሕድር።
ሰዓታት ስራሕ ምኽባር፦ ሰዓት ናይ 

ምኽባር ልምዲ ኣብ እንነጥፈሉ ሞያ 
ጥራይ ዘይኰነ፡ እንተላይ ኣብ ኲሉ 
ምንቅስቓሳትና ከነተኣታትዎ ዝግባኣና 
መርኣያ ዝነኣድ ስነ-ምግባር እዩ። 
ንኣብነት፡ ንዝተዋህበና ስራሕ ኣብ ግዜኡ 
ምስ እንፍጽሞ፡ ብቐዳምነት ኣብቲ ስራሕ 
ኣበርክቶና ዕዙዝ ይኸውን። ካልእ ድማ፡ 
እቲ ተግባር መግለጺ ኣብ ልዕሊ ስራሕና 
ዘለና ተገዳስነት እዩ። ዝዀነ ስራሕ 

ብግዜ’ዩ ዝዕቀን። እዚ ማለት፡ ዓወት ናይቲ 
ዘሰላሰልናዮ ዕማም ብመጠን’ቲ ዘጥፋእናዮ 
ግዜ እዩ ዝግመት። ኣብ ርእስ’ዚ፡ ሰዓታት 
ስራሕና ከነኽብር እንከለና፡ ብኡ መጠን 
ከኣ ነፍስና ነኽብር ኣሎና ማለት’ዩ። ስለዚ፡ 
ንዝተዋህበና ስራሕ ኣብ ሰዓቱ ምፍጻም፡ 
ኣብ ልዕሊ’ቲ ስራሕ ዘለና ኣኽብሮትን 
ተገዳስነትን ዘንጸባርቕ ብምዃኑ፡ ገዛእ-
ርእስና ንኸነኽብር ስራሕና ኣብ ግዜኡ 
ንዕመም።
ወትሩ ፈጠራዊ ንምዃን ምጽዓር፦ 

ንስራሕና ብሓደ ሽነኽ ጥራይ ምርኣይ 
ውጽኢታዊ ኣይኰነን። ንኣብነት፡ 
ኣብ ሓደ ስራሕ ልዕሊ 10 ዓመታት 
እንተሰሪሕና፡ ኣብቲ ዝሓለፈ ዓመታት 
ኣብ ሓደ መዳይ ጥራይ እንተ ኣተኲርና 
ክንዓቢ ዘሎ ተኽእሎ ጸቢብ እዩ። እዚ 
ማለት፡ ኣብ እንነጥፈሉ ስራሕ ሕዝ 
ግድፍ ክንከውን ኣለና ዘይኰነ፡ ነቲ 
እንዓሞ ንበርብሮን ነዕምቆን ንምባል እዩ። 
ዘይንመራመር፡ ሓድሽ ነገራት ንምፍላጥን 
ንምምላኽን ዘይንጽዕር እንተደኣ ኴንና 
ግን፡ ህይወትና ልክዕ ከም ዕጹው ቤት 
ክኸውን ይኽእል እዩ። ስለዚ፡ ወትሩ 
ዘይንፈልጦ ክንፈልጥ ንጽዓር። ኣብቲ 
እንሰርሖ ዓይነት ሞያ ድማ ተመራመርቲ 
ንኹን። ብዘይካ’ዚ፡ ፈጠራዊ ኣተሓሳስባ 
ምህላው፡ ንስራሕና መመሊስና ከም 
እንፈትዎ’ውን ዝገብር ሜላ እዩ። 
ብኣንጻር’ዚ፡ መሃዝነት እንተዘይብልና፡ 
ኣብ ሓጺር ዓመታት ስራሕና ከሰልችወና 
ይኽእል እዩ። ብዓቢኡ’ውን ሓደ ትካል 
ብሓያል ፈጠራውነት ናይ ሰራሕተኛታቱ 
ስለዝዓብን ዝምዕብልን፡ እዚ ልምዲ 
ንዕብየት ገዛእ-ርእስናን ንእንነጥፈሉ 
ትካልን ኣገዳሲ ምዃኑ ተገንዚብና፡ 
መሃዝነት ኣካል ዕለታዊ ንጥፈታትና 
ክንገብሮ ይግባእ።
ጸገማት ኣብ ዝኽሰተሉ እዋን 

መፍትሒ ንምንዳይ ምውሳእ፦ ጸገማትን 
መሰናኽላትን ኣብ ውልቃዊ ህይወትና 
ይዅን ስራሕና ከጋጥሙና ንቡር እዩ። 
ስለዚ፡ ንመሳርሕትና ወይ ኣብ ስራሕና 
ንዝእንገዱ ሰባት ጸገም ምስ ዘጋጥሞም፡ 
ዓቕምና ዘፍቅዶ ንኽንሕግዞም 

ብቐጻሊ ትጉሃት ክንከውን ይግባእ። 
ንሽግሮም ልክዕ ከም ናትና ጸገም ርኢና 
ንምሕጋዞም ዓቕምና ዝፈቐዶ ከነበርክት 
ኣለና። እቲ ናይ ብሓቂ ሰራሕተኛ፡ 
ንመሳርሕቱ ይዅን ነቲ ዝዓየሉ ትካል 
መሰናኽል ምስ ዘጋጥሞም፡ መፍትሒ 
ንምምጻእ ብቐዳምነት ዝዋሳእ እዩ። 
ከምኡ ድማ፡ ንመሳርሕትና ዝጎንፎም 
ጸገም ዋላ ብቐጥታ ኣይኹን ደኣ’ምበር 
ብተዛዋዋሪ ኣብ ልዕሌና ጽልዋ ኣለዎ። 
ከም ሰራሕተኛታት መጠን፡ ጸገማት 
መሳርሕትና ኰነ ስራሕና ዘይንፈትሕ 
እንተደኣ ኴንና ግን፡ ኣብ’ቲ እንነጥፈሉ 
ሞያ ዕብየት ከነምጽእ ኣይንኽእልን 
ኢና። ብዘይካ’ዚ፡ ሓደ መዓልቲ ንዓና’ውን 
ሽግር ከም ዘጓንፈና ከነስተብህል ኣለና። 
ንመሳርሕትና ኣብ ግዜ ሽግሮም ሕቘና 
ምስ ሃብናዮም፡ ንሳቶም’ውን ተመሳሳሊ 
ተግባር ኣብ ልዕሌና እንተዝፍጽሙ 
ከመይ ኰን ምተሰመዓና? ስለዚ፡ 
ብውልቅናን ብሓባርን ኣብ ስራሕ ክንዓቢ 
እንተደኣ ኴንና፡ ኣብ ራህዋን ጸበባን ምስ 
መሳርሕትና ምትሕግጋዝ ኣገዳሲ እዩ።
ብመጠኑ ጌጋታት ምጒዳል፦ ኣብ 

ስራሕ ጌጋታት ከጋጥም ንቡር እዩ። 
እዚ ስለዝዀነ ድማ፡ ጌጋ ምፍጻም 
ነውሪ ኣይኰነን። እንተዀነ፡ ካብ ሕሉፍ 
ጌጋ ተማሂርና፡ ኣብ ምጒዳሉ ዝያዳ 
ክንጽርዕ ኣለና። ነቲ ዝፈጸምናዮ ጌጋ 
ተቐቢልናን ከም መምሃሪ ተጠቒምናን፡ 
ንመጻኢ ዝዀነና ተሞክሮ ቀሲምና ናይ 
ስራሕ መንፈስና ከነሐድሶ ይግባእ። 
መቸም ሕልሚ ፈሪሕካ ከይደቀስካ 
ስለዘይሕደር፡ ጌጋ ፈሪሕና ዝዀነ ስራሕ 
ካብ ምስራሕ’ውን ከይንበኩር ክንጥንቀቕ 
ኣለና። ብዙሓት ሰባት፡ ነቲ ዝበጽሑዎ 
ደረጃ ዕብየት ከይከስሩዎ ስለዝሰግኡ፡ 
ሓድሽ ተግባር ንምፍጻም ወይ ስጉምቲ 
ንምውሳድ ምሒር ይጠራጠሩ። ስለዚ፡ 
ንጌጋ ከም ውድቀትን ሕመቕን 
ዘይኰነ፡ ከም መምሃሪ እንተ ጠቒምናሉ 
ናብ ሓድሽ ምዕራፍ ዘሰጋግር መሳልል 
ምዃኑ ክንግንዘብ ይግባእ። ምኽንያቱ፡ 
እቶም ሎሚ ብዝተጐናጸፍዎ ዓወት 
እነድንቖም ዘለና ዓበይቲ ሰባት፡ ንጌጋ 
ወይ ንውድቀት ከም መምሃሪ ደኣ’ምበር 
ከም ዕንቅፋት ስለዘይረኣይዎ እዮም 
ክዕወቱ ክኢሎም።  
ሓላፍነታዊ ምዃን፦ ኣበርክቶና ኣብቲ 

እንነጥፈሉ ሞያ ምፍላጥ ኣገዳሲ እዩ። 
እቲ እንዓይየሉ ትካል ካባና እንታይ 
ይጽበ ምህላዉ ምስ ፈለጥና፡ እንታይ 
ክንገብር ከም ዘለና ተገንዚብና ስጉምቲ 
ንውሰድ። እቲ ትካል ዘሰከመና ሓላፍነት 
ከይዘንጋዕና፡ ዕላማና ብግቡእ ንምውቃዕ 
ክንሰርሕ ኣለና። ሓላፍነታዊ ምዃን፡ ኣብ 
ስራሕ ዓለም ጥራሕ ዘይኰነስ እንተላይ 
ኣብ ኵሉ ኣካይዳና ክንገብሮ ዝግበኣና 

እዩ። ሓላፍነታዊ ምዃን፡ ስራሕና ኣብ 
እዋኑ ንኽንፍጽሞ ይሕግዘና። ንዝመጽእ 
እወታዊ ይዅን ኣሉታዊ ምላሽ ምሉእ 
ሓላፍነት ወሲድና፡ ንኸነደንፍዖ ወይ 
ከነመሓይሾ እውን ድርኺት ይፈጥረልና። 
ኣብ ናይ ሓባር ስራሕ ምስታፍ፦ ናይ 

ሓባር ስራሕ ብዙሕ እወታዊ ጐድንታት’ዩ 
ዘለዎ። ኣብ ናይ ሓባር ስራሕ ምስታፍ፡ 
ሓሳባትናን ዘለና ሓበሬታን ናይ ስራሕ 
ተመክሮን ክንለዋወጥ ዕድል ይኸፍተልና። 
ብእኡ መጠን ከኣ፡ ኣብ መንጎ ብሓባር 
እንሰርሕ ሰባት ናይ እምነት ድልድል 
ይሃንጸልና። ውጽኢት ስራሕና ድማ 
ዕዉት ይኸውን። እቶም ኣብ ናይ ሓባር 
ስራሕ ዝሳተፉ ሰራሕተኛታት፡ ኣዝዮም 
ዕዉታት ምዃኖም መጽናዕትታት 
ይሕብሩ። ኵሉ ዝፍጽምዎ ዕማም ብናይ 
ሓባር ስራሕ ዝተማእከለ ስለዝዀነ፡ 
ኣድማዕነቱ ብቐሊሉ ዘይረአ እዩ። ስለዚ፡ 
ዕዉት ስራሕ ክንፍጽም እንተደሊና፡ 
ብዘይ ዝዀነ ምድሕርሓር ሓቢርና ምስ 
መሳርሕትና ንዕየይ። ከምቲ ‘ካብ ሓደ 
ርእሲ ክልተ ርእሲ ይበልጽ’ ዝብል ምስላ 
ዘሎ፡ ብውልቅና ጸብለል ኢልና ንምውጻእ 
ጥራሕ ኣብ ክንዲ እንጽዕር፡ ሓቢርና 
ብምስራሕ ሓባራዊ ዓወት ንምጕንጻፍ 
ንስራሕ።
ቀዳምነታትካ ምልላይ፦ ኣብ ስራሕና 

እንታይ’ዩ ኣገዳሲ ምስ ነብስና ንዘቲ። 
እንታይ ክንሰርሕ ከም ዘለና ምስ 
ፈለጥና፡ መደባትና ሓንጺጽና ንምትግባሩ 
ክንንቀሳቐስ ኣለና። ቀዳምነታትና ምልላይ 
ብዙሕ ረብሓ’ዩ ዘለዎ። እዚ ከኣ፡ ካበይ 
ጀሚርና ኣበይ ክንበጽሕ ከም እንኽእል 
ንኽንፈልጥ ይሕግዘና። ብውጥን 
ንኽንጐዓዝ የኽእለና። ከምኡ’ውን ነፍስና 
ንኽንግምግም ዕድል ይህበና።
ናይ ምንባብ ልምዲ ምዕባይ፡- ምንባብ 

ዓቢ ምስ ንእሽተይ ኮታስ ኵሉ ሰብ ኣብ 
ህይወቱ ከተኣታትዎ ዝግባእ ልምዲ 
እዩ። ብኣውራኡ ድማ ሰራሕተኛታት፡ 
ዓቕምና ንምዕባይን ንምሕያልን ናይ 
ምንባብ ልምዲ ከነጥሪ ኣለና። እቶም 
ንምንባብ ከም ሓደ ዓቢ ክፋል 
ህይወቶም ዝርእዩዎ ሰራሕተኛታት 
ምንባብ ክቕጽልዎ እናተላበና፡ እቶም 
ገና ነዚ ልምዲ’ዚ ዘይጀመርናዮ ከኣ 
ከይወዓልና ከይሓደርና ክንጅምሮ 
ነዘኻኽር። እቲ ምንታይሲ፡ እቶም 
ምስ ስርሖም ዝተሓሓዝ ይዅን ካልእ 
ጽሑፋት ዘንብቡ ሰራሕተኛታት፡ ቅኑዕ 
ኣጠማምታን ርድኢትን ስለዝህልዎም፡ 
ከምኡ ድማ ኣብ ስርሖም ዕዉታት 
ክዀኑ ዘሎ ተኽእሎ ልዑል ስለዝዀነ።        
ኣብ ዝነጥፉሉ ስራሕ፡ ዕዉታትን 

ኣዝዩ ጽቡቕ መንፈስ ዝውንኑን ሰባት 
ከጋጥሙና ይኽእሉ እዮም። ምስጢር 
ዓወት እቶም ሰባት ከኣ፡ ድምር ውጽኢት 
ናይቲ ውህሉል ተመክሮኦም ወይ 
ዘይሕለል ጻዕሮም፡ ከምኡ ድማ ፍትወት 
ናይቲ ዝነጥፉሉ ሞያ ክኸውን ይኽእል 
እዩ። ኣብ ርእሲ’ዚ፡ እቶም ሰባት ኣብ 
ሓደ ለይቲ ኣይኰኑን ነቲ ደረጃ’ቲ 
በጺሖምዎ። እንታይ ደኣ፡ ኣብቲ ደረጃ’ቲ 
ንኽበጽሑ ብዙሕ ዋጋ ከፊሎም እዮም። 
ስለዚ፡ ስራሕና ኣብ ክንዲ መነባብሮና 
ንምምራሕ ዝሕግዘና ገንዘብ እንረኽበሉ 
ጥራይ ዝኸውን፡ እንተላይ ዕጋበትን 
ሩፍታን ዘውህበና መታን ክኸውን፡ 
ዝሓትተና ዋጋ ክንከፍል እንተኽኢልና 
ኣብ መወዳእታ ፍረ ድኻምና ክንረክብ 
ግድን እዩ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ማሕበር ተራድኦ ኣሕምልቲን ፍረታትን ንኡስ ዞባ ደቀምሓረስእሊ - ኣቤል በረኸት

ኣቶ መንግስትኣብ ብርሃነ

ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)

ኣብ ልምዓት ኣሕምልቲን ፍረታትን 
ዝነጥፍ ማሕበር ተራድኦ ኣሕምልቲን 
ፍረታትን ንኡስ ዞባ ደቀምሓረ፡ ብ1997 
ቈይሙ። ኣብ’ዚ እዋን’ዚ ከኣ፡ 700 ንጡፋት 
ኣባላት ኣለውዎ። ሓፈሻዊ ንጥፈታት 
ማሕበርን ኣብ ምርግጋእ ዕዳጋ ዝገብሮ ዘሎ 
ኣበርክቶን እንታይ ከም ዝመስል፡ ምስ ኣቦ 
ወንበር ናይ’ቲ ማሕበር ኣቶ መንግስትኣብ 
ብርሃነ ዝተኻየደ ቃለ-መሕተት ይስዕብ - 
ሰናይ ንባብ፦  
* ማሕበርኩም ክምስረት ከሎ ዝነበርዎ * ማሕበርኩም ክምስረት ከሎ ዝነበርዎ 

ብድሆታት ክትጠቕሰልና?ብድሆታት ክትጠቕሰልና?
ማሕበርና ኣብ ፈለማ ምስረታኡ 

መባእታዊ ኣካይዳ ስለዝነበሮ፡ ኣባላት ናይ 
ምጥርናፍ ድኽመት ነይርዎ። ነዚ ንምግባር 
ከኣ ውረድ ደይብ ዝነበሮ ቃልሲ ኣካዪዱ። 
ደሓር ግን ምትእኽኻባቱ ብምሕያል፡ ብዓላ 
ጀሚሩ ናብ ምሉእ ንኡስ ዞባ ክዝርጋሕ 
ክኢሉ። ጽቡቕ ኣንፈት ሒዙን ዝምስገን 
ገስጋስ ከመዝግብን ኣብ ዝጀመረሉ ግን፡ 
ወራር ወያነ ኣጋጢሙ። ካብ’ዚ ንደሓር 
እቲ ብመልክዕ ድጎማ ካብ መንግስቲ 
ዝረኽቦ ዝነበረ ቀረብ ነዳዲ፡ መድሃኒት 
ጸረ-ባልዓትን ጻህያይን ብኣሉታ ክጸልዎ 
ጀሚሩ። ሓረስታይ ክነፍዕን ናብ ዝበረኸ 
ደረጃ ከማዕዱን ግን፡ ሞራላውን ነገራውን 
ደገፍ ስለ ዘድልዮ፡ እዚ ማሕበር፡ ክምስረት 
ከሎ እዞም ዝተጠቕሱ ክውሕድዎ 
ስለዝጀመሩ፡ ከምቲ ዝድለ ውጽኢት 
ከመዝግብ ኣይከኣለን።    
*እተፍርዩዎም ኣሕምልቲ ክትገልጸልና? *እተፍርዩዎም ኣሕምልቲ ክትገልጸልና? 
ኣብ ንኡስ ዞባና፡ ናይ ከበሳን ቈላን ውዑይን 

ዝሑልን ዓይነት ኵነታት ኣየር’ዩ ዘለና። ከም 
ውጽኢቱ ድንሽ፡ ኮሚደረ፡ ካውሎ፡ ካሮት፡ 
ሽጉርቲ፡ ጉዕ በርበረ፡ ሰላጣ፡ ቆስጣ ጽቡቕ 
ይለምዕ፣ ወቕቱ ሓሊኻ ድማ ይሕፈስ። ዓላ 
ቆላ ስለዝዀነ፡ ኵነታት ኣየሩ ውዑይ’ዩ። 
ኣብ’ዚ ከባቢ ድማ ኣብ ግዜ ክረምቲ 
ንኣሕምልቲ ጽቡቕ’ዩ ዝሰማምዖ። ጽቡቕ 
ምህርቲ’ውን ይሕፈሶ። ኣብ ከበሳ ግን፡ 
ክረምቲ ዛሕሊ ስለዝዀነ፡ ኮሚደረ ገዲፍካ፡ 
ካልኦት ኣሕምልቲ ጽቡቕ ምህርቲ’ዮም 
ዝህቡና። ብሓፈሻ ክርአ ከሎ ድማ፡ ኣብ 
ዓመት ክልተ ግዜ ምህርቲ ንሓፍስ። 
* ኣብ ፍረታትከ፡ እንታይ ዓይነት ኢኹም * ኣብ ፍረታትከ፡ እንታይ ዓይነት ኢኹም 

ተፍርዪ?ተፍርዪ?
ዝሰፍሐ ልምዓት ጀራዲን፡ ፍረታት ዓላ-

ጋዴን እዩ። ኣራንሺ፡ ለሚንን ፓፓዮን 
ድማ ነፍሪ። ካልእ፡ ቅድሚ ሕጂ መንግስቲ 
ካብ ደገ ዘምጽኦ ከም ሜለ ዝኣመሰሉ ኣብ 
ዝሑል ቦታታት ጽቡቕ ዝፈርዩ ፈቲንናዮም፡ 
ጽቡቕ ውጽኢት ዝሃቡና ነይሮም። የግዳ፡ 
ብሓደ ሓደ ጸገማት ብኸምቲ ዝጀመርናዮ 
ኣይቀጸለን። ቀንዲ ዕዳጋ ፍርያትና 

ኣስመራ እዩ። ብተወሳኺ፡ ንዓዲ-ቐይሕን 
መንደፈራን’ውን ንሰድድ ኢና። ንእግሪ 
መገደይ ክጠቕሶ ዝደሊ ግን፡ ርኡይ ጸገም 
ማይ ዓላ እዩ። ብሰንኪ’ዚ ከኣ፡ እቲ ዝርካቡ 
ትሕተ-ባይታዊ ትሕዝቶ ማይ ናይ’ቲ ከባቢ፡ 
ካብ ግዜ ናብ ግዜ እናረሓቐ ይኸይድ 
ስለዘሎ፡ ኣብ ኣሰካፊ ደረጃ በጺሑ ኣሎ። 
ስለዚ፡ እቲ ከባቢ ሰፊሕ ልምዓታዊ ስርሓት 
ዝካየደሉ ዘሎ ስለ ዝዀነ፡ ትሕተ-ባይታ 
ዘሀብትሙ ከዘንቲ ማይ ምህናጽ ከድሊ’ዩ። 
በዚ ኣጋጣሚ ዝምልከቶ ኣካል ነዚ ተገንዚቡ 
ቀረብ ማይ ናይ’ቲ ከባቢ ዝወሓሰሉ መገዲ 
ክፈጥር ከተሓሳስብ እደሊ።  
* ኣብ ሓደ ግዜ ክንደይ ኩንታል ናብ * ኣብ ሓደ ግዜ ክንደይ ኩንታል ናብ 

ዕዳጋታት ተቕርቡ?  ዕዳጋታት ተቕርቡ?  
ጽቡቕ ኣብ ዝፈርየሉ፡ መዓልታዊ ክሳብ 

700 ኩንታል ኣሕምልቲን 500 ኩንታል 
ፍረታትን ናብ ዕዳጋ ኣስመራን ካልኦትን 
ነቕርበሉ እዋን ኣሎ። ኣብ’ዚ ግዜ’ዚ ብሳላ 
እኹል ቀረብ፡ ዋጋ ኣሕምልቲን ፍረታትን 
ኣዝዩ’ዩ ዝጐድል።  
* ሕርሻ እተልምዑሉ ቦታታት ከመይ * ሕርሻ እተልምዑሉ ቦታታት ከመይ 

ዝኣመሰለ’ዩ? ዝኣመሰለ’ዩ? 
ቦታታት መሬት ሕርሻና ኣብ ውዑይን 

ዝሑልን ብምባል፡ ኣብ ክልተ ገጽ ፈላሊና 
ኢና ንሕዞ። እቲ ኣብ ዝሑል ቦታ እንብሎ 
ኣብ ኮርባርያ፡ ጉራዕ፡ ማይ ዕዳጋ… ወዘተ 
ዝርከብ ክኸውን ከሎ፣ እቲ ኣብ ውዑይ 
ከባቢ እንብሎ ከኣ፡ ብኮንቸስተነ ዝመሓደር 
ኣብ ዓላን ከባቢኡን ዝርከብ ሰፋሕቲ 
ልምዓት ጀራዲን እዩ።  
* ኣበርክቶ ፍርያትኩም ኣብ ምርግጋእ * ኣበርክቶ ፍርያትኩም ኣብ ምርግጋእ 

ጠለብን ቀረብን ዕዳጋታት ብኸመይ ጠለብን ቀረብን ዕዳጋታት ብኸመይ 
ይግምገም?ይግምገም?
ፍርያትና ናይ ብሓቂ ዝምስገን ኮይኑ፡ 

ልዑል ግደ እዩ ድማ ዝጻወት ዘሎ። ምህርቲ 
ኣብ እንሓፍሰሉ፡ ዝፈጥሮ መስተርሆት 
ብዙሓት ነጋዶ ኣሕምልቲን ፍረታትን 
ዝምስክርዎ’ዩ። ወሲኹ ዝጸንሐ ዋጋታት፡ 
ቀልጢፉ’ዩ ዝወርድ። እቲ መስተርሆት 

ምሉእ ንኸይከውን ብድሆ ዝዀነና ግን፡ 
ዘለና ጸገም ቀረብ ነዳዲ’ዩ። ኣልማዕቲ፡ 
ንሊትሮ ካብ 30 ክሳብ 40 ናቕፋ ካብ 
ውልቀ-ሰባት እናገዝኡ’ዮም ዝጥቀሙ 
ዘለዉ። ንሊትሮ ክንድዚ እናኸፈልካ 
ከተልምዕ ከቢድ እዩ። 
* ፍርያትኩም ናብ’ዘን ከተማታት * ፍርያትኩም ናብ’ዘን ከተማታት 

ንምብጻሕ እንታይ መጐዓዝያ ትጥቀሙ? ንምብጻሕ እንታይ መጐዓዝያ ትጥቀሙ? 
ዝበዝሕ ግዜ፡ ናይ ክራይ ማካይን ኢና 

ንጥቀም። ኣብ’ዚ እቲ ብድሆ ኰይኑና 
ዘሎ መኽዘን ፍርያትና ዘይምህላው’ዩ። 
ንመኽዘን ፍርያትና ዝኸውን ቦታ ኣብ 
ደቀምሓረ ክወሃበና’ሞ ባዕልና ክንሰርሕ 
ብዙሕ ግዜ ሓቲትና ከኣ ኣይተመለሰልናን። 
ኣብ ኣስመራ ግን፡ እኽልቲ’ኳ እንተ 
ዘይኰነት፡ ብደረጃ ዞባ ደቡብ ዝተዋህበትና 
መሸጢ ፍርያትና ንእሽቶ ድኳን ኣላትና። 
ስለዚ፡ ዝምልከቶ ኣካል ቆላሕታ ገይሩ፡ እቲ 
ኣብ ደቀምሓረ ዝሓተትናዮ ቦታ ክወሃበና 
ትጽቢት ንገብር።   
* ድዅዒ፡ ባህርያዊ ዶ ዘመናዊ * ድዅዒ፡ ባህርያዊ ዶ ዘመናዊ 

ትጥቀሙ? ትጥቀሙ? 
ቅድም ዘመናዊ ድዅዒ (መዳበርያ) ኢና 

ንጥቀም ነይርና። ኣብ መሬት ዝገድፎ 
ስንብራት ኣዝዩ ሃሳዪ ምዃኑ ምስ ፈለጥናን 
ትምህርቲ ምስ ተዋህበናን ግን፡ ንዕኡ 
ገዲፍና፡ መንግስቲ ኣተኣታትዩዎ ዘሎ 
ባህርያዊ ነገራት ተጠቒምካ ዝዳሎ ድዅዒ፡ 
ክንጥቀም ጀሚርና ኣለና። እዚ ብጽቡቕ 
እንተደኣ ቀጺሉን ማዕቢሉን፡ ትሕዝቶ 
ፍርያምነት ሓመድ ናብ ንቡር ዝመልስን 
ዝሓሸ ምህርቲ ክሕፈሶ ዝኽእልን’ዩ። 
ካልእ፡ ኣብ ርእሲ ድዅዒ እንስሳታት፡ 
ቆጽለ-መጽሊ ኣኻኺብካ ብምብኳዕ 
ዝዳሎ ኮምፖስት ክንጥቀም ጀሚርና 
ኣለና። ጽቡቕ ውጽኢት’ውን ኣለዎ። 
በዚ ኣጋጣሚ፡ ሓረስቶት ክጥቀሙሉ 
አተሓሳስብ።
* ብማሕበር ምቛምኩም እንታይ * ብማሕበር ምቛምኩም እንታይ 

ረቢሕኩም? ረቢሕኩም? 

ኣብ መነባብሮና ለውጢ 
ገይርና። ካብዚ ወጻኢ ኣብ 
ቊጠባዊ ዕብየት ሃገርና ዝድለ 
ምዕባለ ንምምዝጋብን ጠለብን 
ቀረብን ፍረታትን ኣሕምልቲን 
ንምቕራብን ኣበርቲዕና ንሰርሕ 
ኣለና። ነቲ ዘለና ሕጽረት 
ናይ ዘርኢን ካልእን እንተ 
ተፈቲሑልና ድማ፡ ጻዕርታትና 
ብዝሓየለ ክንቅጽሎ ድሉዋት 
ኢና። 
* ተመኵሮኹም ንምዕባይን * ተመኵሮኹም ንምዕባይን 

ምስ ካልኦት ንምልውዋጥን ምስ ካልኦት ንምልውዋጥን 
ዝገበርኩምዎ እንታይ ኣሎ? ዝገበርኩምዎ እንታይ ኣሎ? 
ኣቦ ወንበር ልምዓት ፍረታትን ኣሕምልቲን 

ዞባ ደቡብን ጸሓፊኡን፡ ናብ ቻይናን ካልኦት 
ሃገራትን ከይዶም ዝቐሰምዎ ትምህርቲ 
ኣካፊሎምና ነይሮም። እቲ ዝሃቡና ሓበሬታ 
ድማ ማሕበርና ኣብ ጒዕዞ ልምዓቱ ጽቡቕ 
ኣንፈት ሒዙ ክምርሽ ሓጊዙ’ዩ። ስለዚ፡ ኣብ 
ቀጻሊ ተመኵሮ እንለዋወጠሉ ተመሳሳሊ 
ዑደት ክውደበልና ሓደ ካብ’ቲ እንጽበዮ 
ዘለና እዩ። 
* ኵነታት ቀረብ ማይ ዝባን ደቀምሓረን * ኵነታት ቀረብ ማይ ዝባን ደቀምሓረን 

ከባቢኣን ከመይ ኣሎ? ከባቢኣን ከመይ ኣሎ? 
ኣብ ከበሳ ንኡስ ዞባና እኹል ማይ 

ኣለና። ይኹን’ምበር፡ ትሕተ-ባይታዊ ማይ 
ክህብትም ግን፡ እንተስ ባህርያዊ ወይ ሰብ 
ዝሰርሖ ምንጪ ማይ ክህሉ ይግባእ። ስለዚ፡ 
ሓገዝቲ ዲጋታትን ሓጽብታትን ምህናጽ 
የድሊ። 
* ኣብ ቀረባት ጸረ-ባልዓትን ጸረ-ጻህያይን * ኣብ ቀረባት ጸረ-ባልዓትን ጸረ-ጻህያይን 

እንታይ ሜላታት ትጥቀሙ? እንታይ ሜላታት ትጥቀሙ? 
ከከም ቦታኡ’ዩ ዝፈላለ። ንኣብነት፡ 

መሬት ሕርሻ ዓላ ሳዕሪ ዝዓብለሎ ስለ 
ዝዀነ፡ ብቕዓቱ ዝተረጋገጸ መድሃኒት 
ኢና ንጥቀም። የግዳ እኹል ስለዘይመጽእ፡ 
ኣመቓሪሕና ክንጥቀም ንግደድ ኣለና’ሞ፡ 
ዝምልከቶ ኣካል፡ ጸገምና ኣብ ምፍታሕ 
ክተሓባበረና እላቦ። 
* ማሕበርኩም ዕድላት ሽቕለት ኣብ * ማሕበርኩም ዕድላት ሽቕለት ኣብ 

ምፍጣር ዝጻወቶ ዘሎ ግደ ብኸመይ ምፍጣር ዝጻወቶ ዘሎ ግደ ብኸመይ 
ትገልጾ? ትገልጾ?  
ህልዊ ኩነታት ዝፈጠሮ ሓደ ሓደ ጸገማት 

ገዲፍካ፡ ዝምጐስ’ዩ። ብዙሓት ዜጋታት ኣብ 
ሕርሻና እናሰርሑ መነባብሮኦም ክመርሑ 
ክኢሎም ኣለዉ። ሕጂ’ውን ስራሕ 
ንዝደሊ፡ እቲ ዕድል ባይታኡ ንጹፍ’ዩ ዘሎ። 
* ክሳራ ዘጋጠመኩም እዋን ነይሩዶ? * ክሳራ ዘጋጠመኩም እዋን ነይሩዶ? 
ኣብ ንግዲ፡ ክሳራን መኽሰብን ዘይነጻጸሉ 

ክልተ ገጻት ናይ ሓንቲ ሳንቲም’ዮም። 
ንዓና ዘጋጥመና ክሳራ ድማ፡ ምስ ኵነታት 
ዝናብን ካልኦት ረቛሒታትን ኣተኣሳሲርካ 
ዝርአ እዩ። ብሕልፊ ኣብ ኮሚደረ፡ ዕዳጋ 

ዝፈጥሮ ኣብ ዋጋ ክብን ለጠቐን ኣሎ። 
ኣብ ከምዚ ኣጋጣሚ ግን፡ ኣባላት ማሕበር 
ተደጋጊፎም ስለ ዝኸዱ፡ ጸገማቶም 
ይሰግሩ’ዮም።    
* ፍርያት ኣራንሺ ዓላ ዝተመርጸ ገይርካ’ዩ * ፍርያት ኣራንሺ ዓላ ዝተመርጸ ገይርካ’ዩ 

ዝግለጽ - ኣብ ምንታይ’ዩ ብልጫኡ?ዝግለጽ - ኣብ ምንታይ’ዩ ብልጫኡ?
ዋሕዲ ማይ ገዲፍካ ብሉጽ ካብ 

ዝገብርዎ ረቛሒታት ሓደ፡ ኵነታት ክሊማ 
ናይ’ቲ ከባቢ እዩ። ምኽንያቱ፡ ኣራንሺ 
ብዅሉንትናኡ ብሉጽ ኰይኑ ክፈሪ ተራ 
ክሊማ ዝለዓለ ግደ’ዩ ዝጻወት። ክሊማ ዓላ 
ድማ፡ ንኣራንሺ ምቹእን ኣብ መቐረቱ 
ጣዕሚ ክህልዎ ዝገብርን እዩ።
* ዝሰፍሐ መሬት ንኡስ ዞባ ደቀምሓረ * ዝሰፍሐ መሬት ንኡስ ዞባ ደቀምሓረ 

ሑጻ ዝዓብለሎ’ዩ። ዓይነት ሓመድ ድማ ሑጻ ዝዓብለሎ’ዩ። ዓይነት ሓመድ ድማ 
ማይ ኣብ ምዕቃብ ልዑል ግደ ስለ ዘለዎ - ማይ ኣብ ምዕቃብ ልዑል ግደ ስለ ዘለዎ - 
ብዛዕባ’ዚ እንታይ ትብለና? ብዛዕባ’ዚ እንታይ ትብለና? 
ሓቂ’ዩ፣ ዓይነት ሓመድ መሬት ዓላ 

ሓውሲ ሑጻ’ዩ። በዚ ድማ ማይ ቀልጢፉ 
ይሃፍፍን ናብ ውሽጢ መሬት ይዘሩቕን። 
በዚ ምኽንያት ጀራዲን ናይ’ቲ ከባቢ ኣብ 
ሳልስቲ ግድን ማይ ክሰትዩ ኣለዎም። 
እንተዘይ ኰይኑ፡ ዝተተኽሉን ዝተዘርኡን 
ቀልጢፎም’ዮም ዝቕምስሉ። ስለዚ ኣብዚ 
ከባቢ ዝግበር ልምዓታዊ ንጥፈታት 
ዘዕግብ ምህርቲ ክርከቦ፡ መሬት ሕርሻ 
ማይ ብብዝሒ ክረክብ ኣለዎ። ኣብ ከበሳ 
ንኡስ ዞባና ግን ብኣንጻሩ’ዩ። ሓመዱ 
ድዃን ዋላኻን ኰይኑ፡ ማይ ኣብ ምዕቃብ 
ብመጠኑ ካብ’ዚ ዝተጠቕሰ ከባቢታት 
ንኡስ ዞባና ዝሓሸ’ዩ። 
* ኣብ መወዳእታ ትብሎ እንተሎ ዕድል * ኣብ መወዳእታ ትብሎ እንተሎ ዕድል 

ክህበካ?ክህበካ?
ማሕበርና ልዕሊ ርብዒ ዘመን ዕድመ 

ገይሩ ኣሎ። ምስ ኵሉ ሓርጎጽጎጽ 
እናተቓለሰ ከኣ ይቕጽል ኣሎ። ብሕጂ ከኣ፡ 
መንግስቲ እናሓገዘና ነቲ ዘሎ ብድሆታት 
እናፈታሕና ክንግስግስ ኢና። ምዕቡል ናይ 
ሕርሻ ቴክኖሎጂ ብምዕጣቕ፡ ኣብ ቊጠባ 
ሃገር ኣበርክቶና ብዝበለጸ ከነዕዝዝ ከኣ፡ 
ኣበርቲዕና ክንሰርሕ ኢና።

ኣብ መፋርቕ ዝሓለፈ ዘመን፡ 
ኤውሮጳዊ መግዛእቲ ድሕሪ 
ምብቅዑ፡ ቀርኒ ኣፍሪቃ ብቐጥታ 
ናብ ኲናትን ዘይምርግጋእን እዩ 
ኣምሪሑ። 

ጠንቂ ዘይምርግጋእ ሃገራት ቀርኒ 
ኣፍሪቃ ብዙሕን ዝተሓላለኸን 
እኳ እንተ ኾነ፡ እቲ ብቐዳማይ 
ደረጃ ዝስራዕ ኣብ ቀቢላዊ፡ 
ብሄራዊ፡ ሃይማኖታዊ፡ ጉጅለኣውን 
ስድራቤታውን ልዕልናን ቁጠባዊ 
ግበታን ዝተመርኰሰ፡ ትሕተ-ሃገራዊ 
ጸቢብ ፖለቲካ እዩ። ከም ዝፍለጥ 
ሃገራት ቀርኒ ኣፍሪቃ ከም ኩለን 
ሃገራት ኣፍሪቃ ብመግዛእቲ ዝቘማ 
ኾይነን ብዘይካ ሶማል ካልኦት 
ሕብረ ብሄራውያን ሃገራት እየን። 
ንኸምዚ ዓይነት ኣቃውማ ዘለወን 
ሃገራት ዘዋጽእ ፖለቲካ ድማ፡ 
ነቲ መግዛእታዊ ዶባት ከም ዘለዎ 
ተቐቢልካ፡ ኣብ ውሽጢ’ዚ ዶባት’ዚ፡ 
ኣብ ዜግነት ዝሰረተ፡ ንኹሉ ዝሓቊፍ 
ኣሳታፊ ፖለቲካ ብምፍጣር፡ ሃገራዊ 
ውህደት ምርግጋጽ እዩ። ብዕብለላ 
ሓደ ወገን ግን፡ ሓደን ስሙርን 
ዘመናዊ ሃገር ምህናጽ ዝከኣል 
ኣይኮነን። 

ከም ኣብነት ኵነታት ኢትዮጵያ 
ክንርኢ ንኽእል ኢና። እቲ ቐንዲ 
ጠንቂ ፖለቲካዊ ቅልውላውን ኩሉ 
መዳያዊ ውድቀትን ሃገረ ኢትዮጵያ፡ 
ስልጣን ዝጨበጡ ተኸታተልቲ 
ስርዓታት ናይ’ታ ሃገር፡ ንኹሉ 
ክፋላት ሕብረተሰብ ብማዕርነት 
ዝሓቊፍ፡ ክብረትን ሰብኣዊ መሰልን 
ነፍሲወከፍ ኢትዮጵያዊ ዘረጋግጽ 
ዜግነታዊ ፖለቲካ ኣብ ክንዲ 
ምኽታል፡ ንሓደ ውሱን ክፋል 
ሕብረተሰብ ዕርዲ ጌርካ፡ ንኻልኦት 
ብሓይሊ እናጨፍለቕካ ስልጣንካ 
ናይ ምውሓስ፡ ድሑር ትሕተ-ሃገራዊ 
ፖለቲካ እዮም መሪጾም። ከም ዝፍለጥ 
ሃጸይ ምኒሊክን ንጉስ ሃይለስላሰን፡ 
ኩሉ ፖለቲካውን ምምሕዳራውን 
ኣካላት፡ ዋንነት መሬትን ካልእ ሃብቲ 
ሃገርን ብመሳፍንቲ ኣምሓራ ከም 
ዝበሓት ገይሮም፡ ነቲ ኻልእ ክፋል 
ሕብረተሰብ ኢትዮጵያ፡ ከም ካልኣይ 
ወይ ሳልሳይ ዜጋ እናጠመቱ፡ ብሓይሊ 
ብረት ኣንበርኪኾም ክገዝኡዎ 
እዮም ፈቲኖም። ብድሕሪኦም 
ዝሰዓበ ስርዓት ደርግ ብተዛማዲ 
ኣብ ህንጸት ሃገራዊ ፖለቲካ ዝሓሸ 
ኣካይዳ እኳ እንተ ነበሮ፡ ዝተወርሰ 
ጸገማት (ጉዳይ ኤርትራን ሕቶ 
ብሄራት ኢትዮጵያን) ብቕኑዕ መገዲ 
ብዘይ ምፍትሑ ሓደን ስሙርን ሃገር 
ክፈጥር ኣይከኣለን። 

ድሕሪ ውድቀት ናይ’ዞም 
ስርዓታት’ዚኣቶም ስልጣን ዝጨበጠ 
ጉጅለ ወያነ፡ ካብዚ ተሞኩሮ’ዚ 
ተማሂሩ፡ ንኹሎም ህዝብታት 
ዝሓቊፍ ፖለቲካ ብምኽታል፡ 

ንሕቶ ህዝቢ ትግራይ ኮነ ንሕቶ 
መላእ ህዝቢ ኢትዮጵያ ዝምልስ 
ፍትሓዊ ስርዓት ክምስርት ትጽቢት 
ዝግበረሉ’ዩ ነይሩ። እንተ ኾነ እዚ 
ጉጅለ’ዚ እውን፡ ህዝቢ ትግራይ 
መሰሉ ንምኽባር ዘንቀሎ ቓልሲ፡ 
ናብ ጸቢብ ሕነ ናይ ምፍዳይ 
ዕላማ ቐይሩ፡ ንህዝቢ ትግራይ ከም 
መጋበርያ ተጠቒሙ፡ ንካልኦት 
ህዝብታት እናጨፍለቐን እናናቘተን፡ 
ንትሕተ-ሃገራዊ ፖለቲካ ካብ 
ዝሓለፉ ስርዓታት ብዝኸፍአ መገዲ፡ 
ማለት ቅዋማዊ መልክዕ ኣትሒዙ 
ክሰርሓሉን በዚ መገዲ’ዚ ስልጣኑ 
ከውሕስን ሓሊኑ። እዚ ብጉልባብ 
ፈደራሊዝም ዝተሃቀነ ናይ ዕብለላ 
ፈተነ ኸኣ፡ ንኢትዮጵያ ኣብ ዝኸፍአ 
ዓሌታዊ ጎንጽታትን ናዕብታትን 
ሸሚሙዋ። መሪር ሓድግታቱ ኸኣ 
ድሕሪ ውድቀት ስርዓት ወያነ 
እውን ንኢትዮጵያ ቅሳነት ኣይሃባን። 

ጸቢብ ፖለቲካ ስርዓታት ምኒሊክን 
ሃይለስላሰን ንህዝቢ ኣምሓራ 
እንታይ ጠቒምዎ፡ ጸቢብ ፖለቲካ 
ወያነ’ኸ ንህዝቢ ትግራይ እንታይ 
ኣርቢሕዎ እንተ ድኣ ኢልና፡ እቲ 
መልሲ ኣዝዩ ዘሕዝን እዩ። ምስ 
መናብርቶም ህዝብታት ቀደም 
ዘይነበረ ደምን ቅርሕንትን እዩ 
ተኺሉሎም፡ ብኻልኦት ህዝብታት 
ከም ግፍዐኛታት ኣጠሚቱ ኣብ ቀጻሊ 
ምትፍናን ከምዝነብሩ ገይሩዎም 
እምበር ኣየርብሖምን። 

ቅድሚ 38 ዓመታት፡ ኣብ እዋን 
ቃልሲ ንናጽነት፡ ህዝባዊ ግንባር 
ሓርነት ኤርትራ፡ ኣብ ጥሪ 1985 
ዘውጽኦ ናይ ፖሊሲ መግለጺ፡ ነዚ 
ሕጂ ኣብ ኢትዮጵያ ዘሎ ጸገም ከሎ 
ገና ኣፍኢምዎ ነይሩ። ናይ ሽዑ 
መግለጺ ህ.ግ.፡ ተቓወምቲ ሓይልታት 
ኢትዮጵያ፡ ኣብ ሕቶ ብሄራት 
ኢትዮጵያን ኣፈታትሓኡን ቅኑዕ 
መረዳእታ ሒዞም፡ ብሓላፍነታውን 
ሃናጽን መንፈስ ንማዕርነታዊ ሓድነት 
ህዝብታት ኢትዮጵያ ክሰርሑን ኣብ 
ዜግነት ዝሰረተ ፖለቲካ ክኽተሉን 
ዝምሕጸን እዩ ነይሩ። እንተ ኾነ 
ምሕጽንታ ህዝባዊ ግንባር ኣብ 
ግዜኡ ተቐባልነት ኣይረኸበን።

ስፍሓቱን ክብደቱን ድኣ ይፈላለ 
እምበር፡ ትሕተ ሃገራዊ ፖለቲካ 
ኣብ ኢትዮጵያ ጥራይ ዘይኮነ ኣብ 
ኩለን ሃገራት ኣፍሪቃ፡ ሰሜንን 
ደቡብን ሱዳን፡ ሶማል፡ ኬንያ፡ 
ጅቡቲ ሓደን ስሙርን ዘመናዊ ሃገር 
ኣብ ምፍጣር ዓቢ ዕንቅፋት ኮይኑ 
ዝጸንሐ እዩ። ሳዕቤናቱ ኸኣ ክሳብ 
ሕጂ ብዝተፈላለየ ኩርናዕ ክነትጒ 
ንርእዮ ኣሎና። ንሱዳን ናብ ክልተ 
ሃገራት ዝገምዐ፡ ኣብ መንጎ ደቡብ 
ሱዳናውያን ንሓድሕዶም ደም 
ዘፋሰሰ፡ እዚ ሕጂ ኣብ ሱዳን ተወሊዑ 
ዘሎ ዘሕዝን ኲናት ሓድሕድ፡ ካልእ 

ዘይኮነ ውጽኢት ትሕተ-ሃገራዊ 
ፖለቲካ እዩ። 

ኤርትራ እውን እንተ ኾነ ጸገማት 
ትሕተ-ሃገራዊ ፖለቲካ ኣይጸለዋን 
ክበሃል ኣይክኣልን። ኣብ ኣርባዓታትን 
ሓሙሳታትን ንናጽነት ኤርትራ ኣብ 
ዋጋ ዕዳጋ ዘእተወ ጸገም፡ ውዲት 
ምዕራባውያን ጥራይ ኣይነበረን። ገና 
ዘይሰጠመ ሃገራውነት ኤርትራውያን 
እውን ናቱ ኣሉታዊ ግደ ነይሩዎ 
እዩ። ገድሊ ንናጽነት ኤርትራ 
ንባዕሉ፡ ኣብቲ ፈለማ መድረኽ 
ካብዚ ሕማም’ዚ ብምንጋፍ ዓወት 
ዘጓናጽፍ ብቕዓት ሒዙ ኣይነቐለን። 
ኣብ መስርሕ ውሽጣዊ ቓልሲ 
ዝተፈጥረን ዝማዕበለን መሪሕ 
ውድብ ህዝባዊ ግንባር፡ ነቲ ጉዕዞ 
ቅኑዕ መኣዝን ብምትሓዝ፡ ንመላእ 
ህዝቢ ዘስመረን ሓድነቱ ዘትረረን 
ሰፊሕ ናይ ቃልሲ ባይታ ሳላ ዝፈጠር 
ግን፡ ኤርትራውያን ብተኣምራታዊ 
ቅያን ጅግንነትን ተቓሊስና ብውዲት 
ዝተመንዘዐ መሰልና ብቕልጽምና 
ክንጭበጥ በቒዕና። 

ህዝቢ ኤርትራ ኣብ ጽላል ህዝባዊ 
ግንባር ተጠርኒፉ ኣብ ዘካየዶ ቃልሲ፡ 
ኣብ መንጎ ኩሉ ክፋላት ሕብረተሰብ 
ኤርትራ፡ ብዘይ ኣፈላላይ ሃይማኖት፡ 
ጾታ፡ ቀቢላ፡ ቋንቋ፡ ባህልን ማሕበራዊ 
ቦታን፡ ልዑል ስኒትን ጥምረትን 
ብምንዳቕ፡ ዜጋታት ከም ዕላማ 
ዝወስድዎ፡ ዝኣምንሉ፡ ዝምርሕሉ፡ 
ዝከላኸልሉን ዝስውኡሉን መትከላት 
ብምምዕባል፡ ኣብ ገዛእ ዓቕሙ 
ልዑል ምትእምማን ዘለዎ፡ ብርቱዕ 
ህዝባዊ ስነኣእምሮ ክፈጥር በቒዑ’ዩ። 
ነቲ ዓለም ዘይከኣል ዝበለቶ ቃልሲ 
ኣንጻር ሓያላን ከምዝከኣል ዝገበረ 
ኸኣ እዚ ብቕዓት’ዚ እዩ። እዚ 
ብቕዓት’ዚ፡ ንህዝቢ ኤርትራ 
ንናጽነት ኣብቂዕዎ ጥራይ ዘይኮነ፡ 

ድሕሪ ናጽነት እውን ናብ ተረካቢ 
ሕድሪ ወለዶ ሰጊሩ፡ ኣብ ምውሓስ 
ልኡላውነት ዕዉት ታሪኽ ሰሪሑ።

እቲ ኣብ ሃገራት ቀርኒ ኣፍሪቃ 
ኣብ ነፍሲ ወከፈን ዝጸንሐ ጸቢብ 
ፖለቲካ፡ ካብ ክሊ ሃገራት ሓሊፉ 
ጠንቂ ዞባዊ ዘይምርግጋእን ዕንቅፋት 
ዞባዊ ፖለቲካውን ቁጠባውን ውህደት 
ኮይኑ ጸኒሑ ኣሎ። ኣብ መንጎ 
ሶማልን ኢትዮጵያን ኣብ መወዳእታ 
70ታት ከምኡ’ውን ኣብ 2006 
ዝተኻየደ ወራር፡ ምስሕሓብ ኬንያን 
ሶማልን፡ ሓሓሊፉ ዝኽሰት ግጭት 
ኢትዮጵያን ደቡብ ሱዳንን፡ ወራር 
ስርዓት ወያነ ኣብ ልዕሊ ኤርትራ 
ሱር መሰረቱ ጸቢብ ዕላማታት ናይ’ 
ቶም ስርዓታት እዩ። 

ኣብ 1991 ድሕሪ 30 ዓመታት 
ደማዊ ኲናት፡ ህዝቢ ኤርትራ 
ልኡላውነቱ ድሕሪ ምጉንጻፉ፡ 
ቀርኒ ኣፍሪቃ ካብ ጸልማት ዘመን 
ወጺኡ ብሩህ መጻኢ ከማዕዱ ተስፋ 
ተነቢሩሉ ነይሩ እዩ። እንተኾነ ልክዕ 
ኣብቲ ዓመት’ቲ፡ ስርዓት ስያድ ባረ 
ብምውዳቑ፡ ሶማል ናብ መትሓዚ 
ኣልቦ ጃንዳዊ ፖለቲካን ኲናት 
ሓድሕድን ክትሽመም እንከላ፡ ኣብ 
ሱዳን ዝተላዕለ ጥሩፍ ሃይማኖታዊ 
ፖለቲካ፡ ንጸጥታ’ዚ ዞባ ስለ ዝጸለዎ፡ 
ሱዳን ምስ ጎረባብታ ሃገራት ኣብ 
ምፍጣጥ ኣትያ። ብውሽጢ’ውን 
ፖለቲካውን ዕጥቃውን ተቓውሞ 
ህዝብታት ሱዳን፡ ኣብ ደቡብን 
ምብራቕን ማእከልን ከምኡ’ውን 
ኣብ ምዕራብ፡ ዞባ ዳርፎር 
ተበራቲዑ። ኣብ ኢትዮጵያ ኸኣ፡ 
ጉጅለ ወያነ፡ ስልጣኑ ናብ ጸቢብ 
ጉጅለኣዊ ረብሓታት ስለ ዘቕንዖ 
ኣብ ዝተፈላለየ ከባቢታት ናይ’ታ 
ሃገር ካብ ቅድም ኣትሒዙ ዝነበረ 
ተቓውሞታት፡ ዳግም ተላዒሉ። ኣብ 

ሸባብሸባብ
ሃሃ ማማ መመ ተተኤኤ

መወዳእታ፡ ወያነ ኣብ ልዕሊ ኤርትራ 
ቅሉዕ ወራር ድሕሪ ምፍጻሙ 
ድማ፡ ቀርኒ ኣፍሪቃ ናብቲ ዝነበሮ 
ጸልማት ዘመንን ዘይምርግጋእን 
ተመሊሱ። ጃንዳ ወያነ ብባርዀት 
ምምሕዳር ኣመሪካ ኣብ ታሕሳስ 
2006 ኣብ ልዕሊ ሶማል ዝፈጸሞ 
ወራር፡ ኣንፈት ዳግመ-ምቛም ሃገር 
ክሕዝ ጀሚሩ ንዝነበረ ውሽጣዊ 
ምዕባለታት ሶማል ኰሊፉ፡ ዝኸፍአ 
ዝርገት ፈጢሩ። ህዝቢ ሶማል 
ብግዳማውያን ሓይልታት ዝተሰንዑ 
መንግስታት ንኽርዕም ዝተገብረ 
ጸቕጥን ምትእትታውን ኣብታ ሃገር 
ገዚፍ ሰብኣዊ ቅልውላው ኣብ ርእሲ 
ምኽታሉ፡ ዘይምርግጋእ ሶማል ካብ 
መሬት ሓሊፉ ናብ ባሕሪ ብምስጋር፡ 
ኣብ ጸጥታ ቀይሕ ባሕርን ህንዳዊ 
ውቅያኖስን ጸገም ፈጢሩ።

ቀርኒ ኣፍሪቃ ካብቲ ዝጸንሖ 
ሕንፉሽ ሃዋህው ክወጽእ እንተ 
ድኣ ኾይኑ እምበኣር፡ ነፍሲ ወከፍ 
ሃገር ኣብ ውሽጣ ካብዚ ሓድግታት 
ጸቢብ ፖለቲካ ተገላጊላ፡ ምዕሩይን 
ኣሳታፍን ፖለቲካ ኣብ ምፍጣር ምስ 
እትዕወት ጥራይ እዩ። ህዝብታት 
እናጋጨኻ ስልጣን ንምውሓስ 
ዝተሃቀነ ጸቢብ ፖለቲካ፡ ዘኸተሎ 
ጸገማት ትምህርቲ ክውሰደሉ 
ዝግባእ እዩ። ካብ’ዚ ተሞኩሮ’ዚ 
ትምህርቲ ቀሲምካ መገዲ ምቕናዕ 
ከኣ፡ ሓልዮት ህዝብን ሃገርን ናይ 
ዝስምዖም መራሕቲ ሓላፍነት ኮይኑ፡ 
ግዜ ዘይህብ ህጹጽ ዕማም’ዩ። እቲ 
ዘሎ ሃዋህው ዝተሓላለኸ ይመስል 
እኳ እንተ ኾነ፡ ንቕሓት ብምብራኽ፡ 
ነቲ ካብ ቀዳሞት ስርዓታት ዝተወርሰ 
ጸገማት ብብሱልን ምዕቡልን ፖለቲካ 
ፈቲሕካ፡ ናብ ዝሓሸ መድረኽ 
ምስግጋር ሕርያ ዘይኮነ ግዴታ’ዩ።

ቀርኒ ኣፍሪቃ፡ ምህርቲ ጸቢብ ፖለቲካቀርኒ ኣፍሪቃ፡ ምህርቲ ጸቢብ ፖለቲካ

ቤቲኤል ሰሎሞንቤቲኤል ሰሎሞን

ሓሳባትሓሳባት

ሓደ ጸራቢ ዕንጸይቲ፡ ኣብ 
ገዛይ ዝርከብ ናይ መጋርያ ቦታ 
ንኸዕርየለይ ምሳይ ወዓለ። ጎማ 
መኪናኡ ለሚጹ ኣዝዩ ስለዘሸገሮ፡ 
ሓደ ሰዓት ደንጕዩ’ዩ መጺኡኑ። 
ነቲ ስራሕ እናሰርሐ፡ ብኤለክትሪክ 
እትሰርሕ መጋዙ እምቢ ኢላ 
ምስራሕ ኣበየት። ‘ኣብ ርእሲ 
ሕበጣ ምግሊ ኣንጭዋ ይወጻ’ 
ኰይኑዎ ኣዝዩ ሓረቐ። ብዘይ ሓገዝ 
ኤለክትሪክ ክሰርሕ ተገደደ። ምሉእ 
መዓልቲ ኣድካሚ ስራሕ ክሰርሕ 
ወዓለ። ጸሓይ ኣብ ምዕራባ ስርሑ 
ወዲኡ ኽብገስ ምስ በለ፡ መኪናኡ 
‘ቂም’ ኢላ ኣበየቶ። ሕልናይ ምግባር 
ኣብዩኒ ባዕለይ ከብጽሖ ተበገስኩ።

ሱራፌል ተ.ሱራፌል ተ. ናይ ደገ ኣብ ደገናይ ደገ ኣብ ደገ
ናብ ገዝኡ እናተጓዕዝና፡ በታ 

‘ዝተረግመት’ ዝበላ መኻልፍ ዝበዝሓ 
መዓልቲ ሓሪቑ ብምንባሩ፡ ከም 
ከውሒ ደሪቑ ትም በለ። ኣብ ገዛውቱ 
ምስ በጽሓና፡ ምስ ስድራቤቱ ንኽላለ 
ዓደመኒ’ሞ ሰዓብኩዎ። ናብ ኣፍደገ 
ምስ ቀረብና፡ ኣብ ሓንቲ ተኽሊ ደሪቑ 
ደው በለ። ንጫፋት ናይቲ ጨናፍራ 
ቐስ ገይሩ ብኽልተ ኣእዳው ዳህሰሶ። 
ማዕጾ ገዝኡ ክኸፈትን፡ ገጹ ክኽፈትን 
ሓደ ዀነ። ገጹ ፍሽኽታ መልኦ፣ 
ፍጹም ሓሪቑ ዝወዓለ ኣይመስልን። 
ንኽልተ ደቁ ሓቝፉ ጥዑም ዘረባ 
መገቦም። ንብዓልቲቤቱ ኸኣ ሓቝፉ 
ሰዓማ። ፍጹም ሓጐስ ዝመልኣ ቤት።

ከፋንወኒ ኢሉ ኽሳብ መኪናይ 

ኣነቓቓሒ ዛንታልቦናልቦና
እናኸደ፡ ነቲ ኣገራሚት ተኽሊ 
ረኣኹዋ’ሞ፡ ብዛዕባኣ ሓተትኩዎ።

“ኣሃ እዚኣ ምስጢራዊት 
ተኽሊ’ያ። ኣብ ስርሐይ ኰነ ኻብ 
ገዛይ ወጻኢ ንዘጋጥመኒ ጸገም፡ 
በደል፡ ክጻወሮ ይሽገር እየ። ናብ 
ሰበይተይን ደቀይን ሒዘዮ ኽኣቱ 
ኸኣ ኣይግብኣን እዩ። ስለዚ፡ ምሸት 
ደገ ውዒለ ገዛ ኽኣቱ እንከለኹ፡ ኣብዛ 
ሓጋዚተይ ተኽሊ ኣንጠልጢለዮም 
እኣቱ። ንግሆ ኽወጽእ እንከለኹ፡ 
ካብቲ ዘንጠልጠልኩዎም ኣውሪደ 
ኽማልኦም ክብል እንከለኹ፡ 
ክንዲ’ቲ ብድሮኡ ዝነበሩዎ 
ኽዝክሮም ኣይክእልን እየ፡” በለኒ። 

ሓሳባትሓሳባትሓሳባትሓሳባት
ሕብረተሰባት ካበይ ናበይ ብኸመይ?

    ኣብ ዝሓለፈ ክፋላት ናይዚ ጽሑፍ’ዚ፡ 
ብዛዕባ ዓለምለኻዊ ሕጊን ደንቢታትን፡ 
ዓለምለኻዊ ፖለቲካ፡ ቁጠባ፡ ባህሊ ወዘተ። 
ብዛዕባ መንነትን ወለዶን ዝምልከት 
ጉዳያት ኣስፍሕ ኣቢልና ተመልኪትና፣ 
‘ሕብረተሰባት ኣብ ቀጻሊ ምዕባለ’ ናብ 
ዝብል ኣርእስቲ ሰጊርና ድማ ማሕበራሰብ 
እንታይ ማለት ምዃኑን ንማሕበረሰብ 
ዘቚሙ ደንቢታትን ክብርታትን ኣንቢብና። 
ንያታዊ ሕግታት ኤርትራን ናይ እዋን 
መግዛእቲን ድሕሪ ናጽነትን ሕጋጋት 
እውን ዳህሲስና። መቐጸልታኡ ይስዕብ፦ 

ጽልዋ ደንቢ ኣብ ማሕበራዊ ርክባትጽልዋ ደንቢ ኣብ ማሕበራዊ ርክባት
 ኣቐዲምና ደንቢ ማሕበረሰብ ዝተጻሕፈን 

ዘይተጻሕፈን ምዃኑ፡ እቲ ዘይተጻሕፈ 
ከኣ ብልምዲ ዝሰጋገርን ዝኽበርን ምዃኑ 
ጠቒስና ነይርና። ከምኡ’ውን ብዛዕባ ምንዋሕ 
ሃገራዊ ኣገልግሎት ከም ኣብነት ኣልዒልና 
ሰባት ኣብ ምትርጓም ሕጊ ብተዛማዲ 
ክብሪ ዝብልዎ ዝተፈላለየ መርገጺ ክሕዙ 
ከምዝኽእሉ ኣብነት ኣቕሪብና ነይርና። 
እዚ ማለት፡ ደንቢ ይጸሓፍ ኣይጸሓፍ፡ ሰባት 
ዝተፈላለየ ትርጒም ክህብዎ ከምዝኽእሉ 
ይእምት። ጽልዋ ደንቢ ኣብ ማሕበራዊ 
ርክባት ብቐሊሉ ንምርዳእ ሰባት ብዛዕባ 
ደንቢ ክህልዎም ዝኽእል መረዳእታን ምስ 
ኩነታት ዝህብዎ ትርጕምን ፈላሊና ክንርእዮ 
ክንፍትን ኢና። 

ግብራዊ ትርጒም ደንቢ ንሰባት፦ግብራዊ ትርጒም ደንቢ ንሰባት፦
   ኣብዚ ክንገልጾ ንፍትን፡ ናይ ሕጊ 

ሰብ ሞያ፡ ዳኛ ወይ ጠበቓ ንደንቢ ብኸመይ 
ይትርጒምዎ  ዘይኮነስ፡ ተራ ሰባት ንደንቢ 
ብኸመይ ይርድእዎን ይትርጒምዎን? 
እዩ። ‘ሰባት ንደምቢ ብኸመይ ይርድእዎን 
ይትርጒምዎን?’ ክንብል እንከለና፡ ብመንጽር 
ዘማዕብልዎ ሓሳባትን ተግባራትን ማለትና 
እዩ። ብመንጽር ማሕበራዊ ዝምድናን 
ግርጭትን ክርአ እንከሎ፡ ሰባት ንደንቢ 
ኣብ መዓልታዊ ርክቦም ዝህብዎ ትርጒም 
ምድህሳስ ሓጋዚ እዩ። ከምይሲ፡ ሰባት 
ኣብ መዓልታዊ ርክብ ንደንቢ ዝህብዎ 
ትርጕም ኩሉ ግዜ ናብ ቤት-ፍርዲ ዘምርሕ 
ስለዘይኮነ።
   ብሓፈሻዊ ኣገላልጻ፡ክልተ ዓይነት 

ደንቢ ማለት ወግዓዊ ሕግን ልምዳዊ 
ስርዓትን ኣሎ። ብወግዒ ዝተሰነደ ወይ ድማ 
ከይተሰነደ ካብ ወለዶ ናብ ወለዶ ብኣፈ-
ታሪኽ እናተሰጋገረ ዝመጸ። ዝተሰነደ ሕጊ 
ይኹን ብልምዲ እናተሰጋገረ ዝመጸ፡ ገሊኡ 
ብቐሊል ዝግለጽ፡ ገሊኡ ከኣ፡ ክትገልጾ 
ኣሸጋሪ ግን ብልቦና ዝፍለጥ እዩ። ዝተሰነደ 
ሕጊ ይኹን ብልምዲ ዝሰጋገር፡ ገሊኡ ሰባት 
መዓልታዊ ዘዘውትርዎ፡ ገሊኡ ከኣ ሓሓሊፉ 
ኣብ ግብሪ ዝውዕል ክኸውን ይኽእል። 
ዝተሰነደ ሕጊ ወግዓዊ እገዳ ወይ መቕጻዕቲ 
ዘኸትል ክኸውን እንከሎ፡ ልምዳዊ ስርዓት 
ግን ተነጽሎን ካልእ ማሕበራዊ እገዳን 
ዘስዕብ ኮይኑ ወግዓዊ መቕጻዕቲ ወይ 
እገዳ የብሉን። እዚ ምትሕውዋስ’ዚ ከኣ፡ 
ንሓሳባትን ተግባራትን  ሰባት ብቐጥታ 
ዝጸሉ እዩ። 
   ሕጊ ወይ ደንቢ ብቐሊል ዝግለጽ ወይ 

ብልቦና ዝፍለጥ ክንብል እንከለና፡ ንሓደ 
ፍሉይ ዓንቀጽ ወይ ልምዲ ብጽሑፍ ወይ 
ብቓል ኣብ ምግላጽ ሰባት ዘለዎም ፍልጠት 
ወይ ዓቕሚ ዘመልክት እዩ። ንኣብነት 
“ኣይትቕተል” ዝብል ሕግን፡ ንቅትለት 
ዝፈጸመ ዝስዕብ መቕጻዕቲ ሞት ወይ ካልእ 
ብቐሊሉ ብጽሑፍ ይኹን ብቓል ምግላጹ 
ይከኣል እዩ። እዚ ማለት ንኤርትራዊ ይኹን 

ወጻእተኛ ብዓንቀጽ ከምዚን ከምትን ኢልካ 
ክትገልጸሉ ኣሸጋሪ ኣይኮነን። 
 ብኣንጻሩ “ልኡላውነት” ንኤርትራውያን 

ናይ ቀዳምነታት ቀዳማይ “ክብሪ” ኮይኑ 
ንልኡላውነት ኤርትራ ኣብ ሓደጋ ዘውድቑ  
ነገራት ምግባር  ዓቢ ገበን ምዃኑ ምብራህ 
ብቐሊል ዝጸሓፍን ዝግለጽን ኣይኮነን። 
ስነ-ልቦና ይሓትት። ነዚ ዝገልጽ ስነ-ልቦና 
ከኣ፡ ኣብ ታሪኽ መግዛእትን፡ ተመክሮ 
ሰውራን፡ ህዝቢ ዝኸፈሎ ዋጋን ዝተሃንጸ 
እዩ። እዚ ማለት ታሪኽን ተመክሮን ህዝቢ 
ኤርትራ ንዘይፈልጥ ሰብ (ወጻእተኛ ይኹን 
ኤርትራዊ ብዘየገድስ) ኤርትራውያን 
ንልኡላውነት ዝህብዎ ትርጒም ብቐሊሉ 
ክትገልጸሉ የጸግም ማለት እዩ። ኣብዚ እቲ 
ኣገዳሲ ነጥቢ፡ ስፍሓትን ዕምቈትን ናይቲ 
“ንልኡላውነት ኣብ ሓደጋ ዘውድቕ” 
ዝበሃል ጉዳይ ኣይኮነን። እቲ ኣገዳሲ ጉዳይ 
ኣብ ሰባት ዝፈጥሮ ስምዒት፡ ስክፍታን 
ምጥርጣርን እዩ። 
   ክኢላታት ስነ-ማሕበረሰብን ስነ-

ሕግን ብዙሕ ዝጽሕፍሉ ወይ ዝዛረብሉ፡ 

ከምኡ’ውን መራኸቢ ብዙሐን ዘድህባሉ፡ 
ነቲ ሓሓሊፉ ዘጋጥም ምስ ምጥሓስ ሕጊ 
ዝተሓሓዝ ነገራት እዩ። ንኣብነት፡ ኣብ ሓደ 
ማሕበረሰብ ከም ቅትለት፡ ስርቂን ካልእን 
ዝኣመሰለ ሕጊ ምጥሓስ ዘጋጥም፡ ምስ 
ብዝሒ ሰባትን ርክብ ሰባትን ተዛሚዱ ክርአ 
እንከሎ ኣዝዩ ውሑድ እዩ። ምኽንያቱ ኣብ 
ሓደ ማሕበረሰብ ኣብ መንጎ ሰባት ዘሎ ርክብ 
ኣዝዩ ብዙሕን ብቚጽሪ ክግለጽ ዘይክኣልን 
እዩ። ብዙሕ ግዜ ሞያውያን ይኹኑ 
መራኸቢ ብዙሓን፡ ንሓደ ማሕበረሰብ 
ክገልጽዎ እንከለዉ ኣብቲ ውሑድ ኣሉታዊ 
ነገራት እዮም ዘተኩሩ። እዚ ዝኾነሉ ቀንዲ 
ምኽንያት ከኣ፡ ከም ፖለቲካዊ መሳርሒ ስለ 
ክጥቀምሉ ስለዝደልዩ እዩ። 
    ማሕበራዊ ደንቢ (ሕጊ፡ ልምድን 

ክብርን) ኣብ ሓሳብን ተግባርን ሰባት 
ዝተፈላለየ ጽልዋ ክህልዎ ይኽእል እዩ። 
ኣብ ታሪኽና ብፍላይ ድማ ኣብ ግዜ 
ሰውራን ድሕሪ ናጽነትን ሓሓሊፎም 
ኣዛረብቲ ሕቶታት ይለዓሉ እዮም። እቶም 
ዝለዓሉ ሓደሓደ ሕቶታት ንገለ ሰባት 
ከምዚ መፍትሒ ዘይብሉ ናይ ሞትን 
ሕየትን ጉዳይ ይመስሎም ይኸውን። እዚ 

ናይ መረዳእታ ፍልልይ፡ ኣብቲ ኣቐዲምና 
ዝገለጽናዮ “ግብራዊ ኣተረጓጉማ ልምዲ” 
ብፍላይ ከኣ ኣብ “ክብርታት” ዝምርኰስ 
እዩ። ከምቲ ኣብ ዝሓለፈ ጽሑፍ ከም 
ኣብነት ዘልዓልናዮ ብጉዳይ ምንዋሕ ሃገራዊ 
ኣገልግሎት፡ ኣብ መንጎ ሰባት ዝረአ ፍልልይ 
ሓሳባት፡ እቲ ሓደን ሓላዪ መንእሰያት እቲ 
ካልእን ዘይሓሊ ስለዝኾነ ኣይኮነን። ሰባት 
ነቲ ምንዋሕ ብኸመይ ይርድእዎ ወይ ምስ 
ኣየናይ ክብሪ ኣተሓሒዞም ይገልጽዎ እዩ። 
   ማሕበራዊ ደንቢ ንሓሳብን ተግባርን 

ሰባት ይጸሉ ኢልና ነይርና። ብዛዕባ 
ማሕበራዊ ደንቢ ተመሳስሊ ኣፍልጦን 
ተመክሮን ዘለዎም ሰባት ግን ስለምንታይ 
ብቐሊል ዘይረዳድኡ? ወይ ስለምንታይ 
ዝተፈላለየ ሓሳባት የማዕብሉ? ዝብል ሕቶ 
ክለዓል ባህርያዊ እዩ። እዚ ድማ ከም ኩሉ 
ማሕበራዊ ሕቶ ቀሊል መልሲ የብሉን። 
ብሓጺሩ ግን ሰባት ዘለዎም ድልየትን 
ትጽቢትን ዓቢ ተራ ኣለዎ። ኣብ ዝሓለፈ 
ምዕራፋት ናይዚ ጽሑፍ’ዚ ናይ ‘ማስለው 
ደረጃታት ድልየት’ ኣቕሪብና ነይርና። 

ብኡ መሰረት መባእታዊ ድልየት ሰባት 
“እቶም ንምንባር ኣገደስቲ ዝኾኑ ነገራት” 
ከምኡ’ውን “ድሕነት” እዮም። ሰባት እዚ 
መባእታዊ ድልየት ምስ ተማለአ እዮም 
ናብ ላዕለዋይ ድልየት ዝጥምቱ። ሰባት 
ብዛዕባ ማሕበራዊ ደንቢ ተመሳሳሊ 
ኣፍልጦን ተመክሮን ሃልዩዎም ዝተፈላለየ 
ድልየታት ክህልዎም ይኽእል እዩ። 
ከምኡ’ውን ከምቲ ኣብ ዝሓለፈ ጽሑፍና 
ዝገለጽናዮ ጉዳይ ጽምዳውነት (duali-
ism) ውልቀሰብን ማሕበረሰብን፡ ሰባት 
ተመሳሳሊ ኣፍልጦን ተመክሮን ማሕበራዊ 
ደምቢ ሃልዩዎም፡ ዝተፈላለየ “መረዳእታን 
ዝንባለን ጽምዳውነት” ከምዝህልዎም ክገብር 
ይኽእል። ገለ ሰባት መባእታዊ ድልየቶም 
ምስ ተማልአ ናይ ዝበዝሕ ኣባል ማሕበረሰብ 
ክዝንግዑ፡ ገለ ከኣ ዋላ መባእታዊ ድልየቶም 
ተማሊኡሎም ከሎ ብዛዕባ እቲ ዝበዝሕ 
ኣባል ማሕበረሰብ ዝግደሱ ክኾኑ ይኽእሉ። 
ከም ዝፍለጥ ብዙሕ ግዜ ከምዚ ዓይነት 
ዝንባለታት ምስ ፖለቲካዊ ስነሓሳብ - 
ማሕበርነትን ርእሰማልነትን - ኣተኣሳሲርካ 
ይግለጽ እዩ። 

ፍልልይ ሓሳብን ተሓታትነትንፍልልይ ሓሳብን ተሓታትነትን

   ፍልልይ ሓሳብ ሕማቕ ኣይኮነን። 
ፍልልይ ሓሳባት ምዝታይን መፍትሒ 
ምንዳይን ምንጪ ምዕባለ’ዩ። ብዝተረፈ 
ሰባት ዝዛረብዎን ዝገብርዎን ተሓታትነት 
ኣለዎ። ተሓታትነት ማለት መቕጻዕቲ ማለት 
ጥራይ ኣይኮነን። ብቐንዱ ሰባት ሓሳቦም 
ብንጹር ክገልጹን፡ ሓሳቦም ቅቡል ንምግባር 
መርትዖ ከቕርቡን እንከለዉ ማለት እዩ። 
ቅንዑነት ወይ ተቐባልነት ሓሳብ ዝግምገም 
ድማ ሰባት ሓሳባቶም ብግቡእ ምስ ገለጹ 
ጥራይ እዩ። ትሕዝቶ ሓሳብ ብንጹር 
ክትገልጽ እንተዘይክኢልካ ግን ባዶ ጭርሖ 
ጥራይ እዩ ዝኸውን። ንምዕባለ ድማ ሓጋዚ 
ኣይኮነን።

ደንቢ ከም ገታእን ኣኽኣልንደንቢ ከም ገታእን ኣኽኣልን
 ብዙሕ ግዜ ደንቢ ከም ገታኢ ወይ 

ከልካሊ እዩ ዝረአ። ብሓቂ ግን ደንቢ ከልካሊ 
ጥራይ ዘይኮነስ ኣኽኣሊ ወይ ዕድል ፈጣሪ 
እንተላይ እዩ። ንኣብነት ‘ኣይትቕተል’ ዝብል 
ሕጊ፡ በቲ ሓደ ሸነኽ ክቐትል ንዝሓሰበ 
ሰብ ገታኢ ኮይኑ፡ በቲ ካልእ ሸነኽ ከኣ 
ነቲ ክቐትል ዝሓሰበን ነቲ ግዳይን ዕድል 
ዝኸፍት እዩ። ከመይሲ፡ ነቲ ገበን ክፍጽም 
ዝሓሰበ፡ ካብ ገበን ምፍጻም ኣርሒቑ፡ ካብ 
ሳዕቤኑ ማለት ማእሰርቲ የድሕኖ። ነቲ ግዳይ 
ከኣ ህይወቱ ይዕቅበሉ። 

ማሕበራዊ ኣገባብማሕበራዊ ኣገባብ
 ብዙሓት ናይ ምዕራብ ጸሓፍቲ ብዛዕባ 

ማሕበራዊ ኣገባብ (Sociali System) 
ክጽሕፉ እንከለዉ፡ ኩነታትን መድረኽን 
ሃገሮም ብምርኣይ፡ ንመላእ ሃገር ዝገልጽ 
ሓደ ስሙር ኣገባብ ከምዘሎ እዮም ዝገልጹ። 
ኣፍሪቃውያን እውን ናይ ምዕራብ ኣገላልጻ 
ተኸቲልና፡ ከምዚ ኣብ ሃገራት ኣፍሪቃ 
ንመላእ ሃገር ዝገልጽ ማሕበራዊ ኣገባብ ዘሎ 
ገይርና ንሓስብ ኢና። ኣብ ዝሓለፈ ጽሑፍና 
ምዕራባውያን ክኢላታት ዘጽንዕውን 
ዝጽሓፍዎን ከም መበገሲ ክንወስዶ ጽቡቕ 
ኮይኑ ከም ዘለዎ ምቕዳሑ ግን ጌጋ ምዃኑ 
ጠቒስና ነይርና። “ናይ ምዕራብ ጸሓፍቲ፡ 
ንቁጠባዊን ፖለቲካዊን ጉዳያት ዝምልከት 
ሓሳባት ክጽሕፉ እንከለው ከም መበገሲ 
ዝወስድዎ ማሕበራዊ ኣቃውማን ዝምድናን 
ማሕበረሰቦም ኮይኑ፡ መብዛሕትኦም 
ግዜ ከኣ፡ ኣብ ሰለስተ ማለት (1) እንዳዊ 
ማሕበረሰብ (2) መስፍናዊ ማሕበረሰብ፡ (3) 
ደርባዊ ሕብረተሰብ (ርእሰማልነት)” ኢሎም 
ከምዝኸፍልዎ ተመልኪትና።
   ኣብዚ ጽሑፍ’ዚ ከኣ ብዛዕባ ማሕበራዊ 

ኣገባብ ንምድህሳስ፡ ኣብቲ ናይ ምዕራብ 
ኣገላልጻ ብምምርኳስ፡ ምስ ኣብ ባይታ ዘሎ 
ኩነታት ሃገራት ኣፍሪቃ ብፍላይ ድማ 
ምስ ኤርትራ ኣዛሚድና ክንርእዮ ክንፍትን 
ኢና። ከምኡ’ውን ከምቲ ኣቐዲምና 
ዝጠቐስናዮ ብዛዕባ ውልቀሰብ ክንዛረብ 
እንከለና ጽምዳውነት ውልቅን ማሕበረሰብን 
ኣብ ግምት ከነእቱ ኢና። ፈለማ ግን 
ፍልልይ ማሕበራዊ ኣቃውማ ኣፍሪቃን 
ምዕራብን ክንጠቅስ።
    ኣብ ሃገራት ምዕራብ፡ ዳርጋ ንጹር 

ዝኾነ ደርባዊ ሕብረተሰብ (ርእሰማልነት)፡ 
ከምኡ’ውን ኣብ መላእ ሃገር ሓደ ዓይነት 
ማሕበራዊ ኣገባብ ዘለዎ ማሕበረሰብ ኣሎ 
ክበሃል ይከኣል እዩ። ኣብ ሃገራት ምዕራብ፡ 
ማሕበራዊ ርክብ ብቐጥታዊ ርክብ ሰባት 
ዘይኮነስ፡ ዝበዝሕ ክፋሉ ብማዕዶ (ፖስታ፡ 
ኢንተርነት፡ መራኸቢ ብዙሓን ወዘተ.) 
እዩ።ኣብ ሃገራት ኣፍሪቃ፡ እንተላይ ኣብ 
ኤርትራ ግን፡ ኣብ መላእ ሃገር ሓደ ደርባዊ 
ሕብረተሰብ ኣሎ ኢልካ ምሕሳብ ልክዕ 
ኣይኮነን። ካልእሲ ይትረፍ ሃገራት ኣፍሪቃ 
እንዳዊ፡ መስፍናዊ፡ ደርባዊ ማሕበረሰብ 

ኢልካ ክትገልጸን ዝከኣል ኣይኮነን። ኣብ 
ውሽጢ ሓንቲ ሃገር ሕውስዋስ ዝበለ 
ማሕበራዊ ኣቃውማ ስለዘሎ።
   ዳርጋ ኣብ ኩለን ሃገራት ኣፍሪቃ 

ፖለቲካዊ ዝምድና (ኣብ ግዜ ሃገራዊ 
መረጫ ብንጹር ከምዝረአ) ኣብ ማሕበራዊ 
ጉጅለ ማለት እንዳ፡ ቀቢላ ወይ እምነት 
ዝተሞርከሰ እዩ። ኣብ ቁጠባ ምስ እንርኢ፡ 
ኣብ መላእ ኣፍሪቃ ብዝወሓደ 50%፡ ኣብ 
መብዛሕትአን ሃገራት ድማ ልዕሊ 75% 
ህዝበን ብማሕረስ ወይ መጓሰ ዝናበር ኮይኑ፡ 
ኣብ ብዙሕ ቦታታት (ብፍላይ ገጠር) 
መስፍናዊ ዝመስል ማሕበራዊ ኣቃውማ’ዩ 
ዘሎ። ኣብ ከተማታት ሓውሲ ደርባዊ 
ማሕበራዊ ኣቃውማ ኣሎ። እንተኾነ በቲ 
ናይ ማርክስ ደርባዊ መግለጺ ክትዛረበሉ 
ኣጸጋሚ እዩ። ከመይሲ፡ ካብቶም ኣብ 
ከተማ ዝነብሩ መብዛሕትኦም (ኣብ ኤርትራ 
ልዕሊ 80%)፡ ከምቲ ማርክሳዊ መግለጺ 
ዝብሎ ሸቃሎ ወይ ብርጅዋ ኣይኮኑን። 
መብዛሕትኦም ኣብ ከተማ ዝነብሩ ወይ 
ሰራሕተኛታት መንግስቲ፡ ወይ ብንኣሽቶ 
ሸቐጥ ዝነብሩ፡ ዝበዝሑ ድማ መዓልታዊ 
ሰራሕተኛታት ኮይኖም ብዘይወግዓዊ 
ቀጸላ ንግዲ (informali sector) ወዘተ. 
ዝነባበሩ እዮም። ካብዚኣቶ እንተበዝሐ 
20% ጥራይ እዮም ሸቃላይን ብርጅዋን 
ተባሂሎም ክግለጹ ዝኽእሉ። ብማርክሳዊ 
ስነሓሳብ ሸቃሎን ብርጅዋን ተባሂሎም 
ክግለጹ ዝኽእሉ ብመንጽር ጠቕላላ ብዝሒ 
ህዝቢ 10% እዮም እንተበጽሑ። 
 መብዛሕትኡ ብዛዕባ ኣፍሪቃ ዝጸሓፍ፡ 

ዝግለጽ - ማሕበራዊ፡ ቁጠባዊ ይኹን 
ፖለቲካዊ - ሓሳባት ንሃገራት ኣፍሪቃ 
ከም ደርባዊ ማሕበረሰብ (ርእሰ-ማላዊ)እዩ 
ዝገልጸን። ኣብ ከምዚ ዓይነት ኣተሓሳስባ 
ዝተሃንጸ ሓሳባት (ስነ-ሓሳብ) ድማ እዩ እቲ 
ኣውራ ጸገም። እዚ ብጃምላ ንሃገራት 
ኣፍሪቃ ከም ሓደ ማሕበራዊ ኣቃውማ 
ዘለወን ገይሩ ዝርኢ ሓሳብ፡ ኣብ ፖለቲካዊ፡ 
ቁጠባዊ፡ ማሕበራዊ፡ ዲፕሎማስያዊ ብዓቢኡ 
ከኣ ሃገራዊ መንነት ኣብ ምህናጽ ዘለዎ 
ጸገም ጸኒሕና ክንርእዮ ኢና። 
   ንማሕበራዊ ኣገባብ ካብ ዝገልጹ 

ረቛሒታት ሓደ ቀንዲ ርክባት እዩ። 
ኣብ መላእ ሃገር ሓደ ዓይነት ማሕበራዊ 
ኣገባብ ንኽህሉ፡ ኣብ ማሕበራዊ፡ ቁጠባዊ፡ 
ፖለቲካዊ ጉዳያት ዘሎ ዓይነትን ዝርጋሐን 
ርክብ ሰባት ኣገዳሲ እዩ። ንኣብነት ኣብ 
ዓዲ ገብራይ ዝነብሩ መብዛሕትኦም ርክቦም 
ቀጥታዊ ሰብ ምስ ሰብ እዩ። ብምልኦም 
ተቐማጦ ብዝወሓደ መዓልካ ሓደርካ 
ኣለዎም። ኩሎም ይፋለጡ እዮም እኳ 
እንተዘይተባህለ፡ መን? ወዲ መን እዩ? 
‘እንታይ ዓይነት ሰብ’ እዩ? ይፈልጡ 
እዮም። ዝበዝሕ ንህይወቶም ኣገዳሲ ዝኾነ 
ሓበሬታ ድማ ብቐጥታ ካብ ሰብ እዮም 
ዝረኽብዎ። ኣብዚ ዝሓለፈ 20 ዓመታት 
ሳላ ዝርግሐ ሞባይልን ሬድዮን ቲቪን 
ለውጥታት ከምዘሎ ከይዘንጋዕካ፡ እቲ ከም 
‘ተኣማኒ’ ዝውሰድ ሓበሬታ ግን እቲ ቀጥታ 
ካብ ዝፈልጥዎ ሰብ ዝሰምዕዎ እዩ። ብኣንጻሩ 
ኣብ ከተማታት ኣስመራ፡ ከረን፡ ባጽዕ ወዘተ. 
ከምቲ ናይ ገጠር ዝዓይነቱ ዕምቈት ዘለዎ 
ርክብ ናይ ሰባት የለን። ጽቡቕ ገይሮም 
ዝፋለጡ ኣዝዮም ውሑዳት እዮም። በዚ 
ድማ፡ ኣብ ከተማታት ብቐጥታ ካብ ሰብ 
ዝርከብ ሓበሬታ ዘይኮነ እቲ ብዘይቀጥታዊ 
ኣገባብ ዝርከብ ሓበሬታ ይበዝሕ። ዕላማና 
ረብሓን ሃስያን ቀጥታዊን ዘይቀጥታዊን 
ርክብ ሰባት ንምግላጽ ኣይኮነን። ፍልልይ 
ከምዘሎ ንምርኣይ ጥራይ እዩ።

        ይቕጽል ይቕጽል

ሲራክ ክፍለ
መበል 19 ክፋል



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 33 ዓመት ቁ.312 29 ነሓሰ  2024 - ገጽ 6

ምልክታ ጨረታ

ዓይነት መግቢ፡ ኣሕምልትን ፍረታትን፡ ስጋ ከብቲ ስጡይ፡ ስጋ ጤል ምስ ዓጽሙ፡ እንቋቝሖ ሆላንድ ፍሩይ፡ ጸባ ከብቲ፡ ጸባ 
ኒዶ፡ ዝተቓመመ በርበረ፡ ባኒ፡ ዕንጨይቲ
ኣሃዱ፦ ጨ/ሚ/ጥዕና ዞ/ሰ/ቀ/ባሕሪ
ኣርእስቲ ውዕል፦ ዓመታዊ ቀረብ መግቢ
ዓይነት ጨረታ፦  ክፉት ጨረታ (ሃገራዊ)
ጨ/ሚ/ጥዕና ዞ/ሰ/ቀ/ባሕሪ 2024 ዓ.ም ካብ ወርሒ 01/01/2025 ክሳብ 31/12/2025 ዓ.ም ኣብ ትሕቲኡ ንዝርከባ ሆስፒታላትን 
ቤት ትምህርትን፣ ሆስፒታል ምጽዋዕ፡ ሆስፒታል ጊንዳዕ፡ ሆስፒታል ናቕፋ፡ ሆስፒታል ኣፍዓበትን ቤት ትምህርቲን ኣሶሰይት ነርስ 
ጊንዳዕን ንሕሙማትን ተመሃሮን ዝውዕል ቀረብ መግቢ ከጫርት ስለዝደለየ፣ ንሕጋውያን ኣቕረብቲ መግቢ ይዕድም። (ናይ 
ጨረታ ቅጥዒን ሓበሬታን ካብ ነፍሲ ወከፍ ሆስፒታልን ቤት ትምህርቲን ይወስዱ)

ተጫረትቲ ከማልእዎም ዘለዎም ነጥብታት፦ 

1. ጨ/ሚ/ጥዕና ዞ/ሰ/ቀ/ባሕሪ ንሕጋውያን ኣቕረብቲ ዋጋታት ቀረብ መግቢ (ኣሕምልትን ፍረታትን፡ ስብሒ ዘይበዝሖ ስጡይ 
ስጋ ከብቲ፡ ስጋ ጤል ምስ ዓጽሙ፡ እንቋቝሖ ሆላንድ ፍሩይ፡  ጸባ ከብቲ፡ ጸባ ኒዶ፡ ዝተቓመመ በርበረ፡ ባኒ፡ ዕንጨይቲ) ብዕሹግ 
ደብዳበ ከቕርቡ ይዕድም።
2. ጨረታ ንኹሎም ሕጋውያን ኣቕረብቲ ክፉት እዩ።
3.ተጫረትቲ ቅዳሕ ናይ ዓመተ 2019 ዝተሓደሰ ፍቓድ ዋኒንን ናይ ዓመተ 2023 ክሊራንስ ናይ ኣታዊ ውሽጢ ሃገር፡ መንነት 
የቕርቡ።
4.ተጫረትቲ ተወሳኺ ሓበሬታ ምስ ዝደልዩ ካብ ቤ/ጽ ሓፈሻዊ ኣገልግሎት ሚ/ጥዕና ዞ/ሰ/ቀ/ባሕሪ ሳምሶም ርእሶም ቁ.ቴሌ 
541263 ናይ ጨረታ ሓበሬታ ኣብ ናይ ስራሕ ሰዓታት ክረኽቡ ይኽእሉ።
5.ብቑዓት ተጫረትቲ፡ ሰነድ ጨረታ ንምውሳድ ዘይምለሰ ጥረ ገንዘብ 100.00 (ሚእቲ ናቕፋ) ከፊሎም ክወስዱ ይግባእ።
6. ጨረታ ኣብ’ዚ ኣብ ታሕቲ ዘሎ ኣድራሻ ዕለት 27/8/24 ሰዓት 8፡45 ቅ.ቀ ክበጽሕ ኣለዎ። ደንጕዩ ዝቐርብ ጨረታ ይንጸግ። 
ጨረታ፡ ተጫረትቲ፡ ሕጋውያን ወከልቲን ክሳተፍ ዝድለ ሰብን ስነ-ስርዓት ወይ ኣከፋፍታ ጨረታ ክዕዘቡ ዝመጽኡ ሰባትን 
ኣብ ዝተረኸቡሉ ኣብ ነፍሲ ወከፍ ሆስፒታልን ቤት ትምህርትን ይኣቱ። ዕለት 27/9/2024 ሰዓት 8፡45 ቅ.ቀ ጨረታ ብግልጺ 
ይኽፈት።
7.መኽበሪ ጨረታ ዝምለስ ንነፍሲ ወከፍ ኣጫራቲ ትካል ጥዕና ንኣሕምልትን ፍረታትን፡ ንስጋ ባኒን 20,000.00 ናቕፋ፡ 
ንእንቋቝሖ በርበረ፡ ጸባ፡ ዕንጨይቲ 5,000 ናቕፋ ብስፒኦ (cp0) ከትሕዙ ይግባእ።
8. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት ይካየድ።
9.ተጫራቲ ነቲ ዝተዓወተሉ መግቢ ብናቱ መጐዓዝያ፡ ናብ ዝተዓወተሉ ሆስፒታላት የቕርብ። 
10. ሚ/ጥዕና ብምሉእ ወይ ብከፊል ጨረታ ናይ ምስራዝ መሰሉ ዝተሓለወ እዩ።

ጨ/ሚ/ጥዕና ዞ/ሰ/ቀ/ባሕሪ
ጨ/ሓፈሻዊ ኣገልግሎት

ሓድሽ ኩትምያ (ልዕሊ ቤተ መዘክር ዞ/ሰ/ቀ/ባሕሪ) 3 ደርቢ ምጽዋዕ
ቁጽሪ ቴሌፎን 541263

ምልክታ ጨረታ

ቀረብ መግቢ ( ኣስቤዛ . .ወዘተ)
ዓዳጊ፦ ኮለጅ ሕክምናን ስነ-ፍልጠት ጥዕናን ኦሮታ፡
ኣርእስቲ ውዕል፦ ውዕል ዓመታዊ ቀረብ መግቢ
ኣገባብ ዕድጊ፡- ክፉት ጨረታ (ሃገራዊ)
ኮለጅ ሕክምናን ስነ-ፍልጠት ጥዕናን ኦሮታ፡ንዓመተ (2025) ካብ ወርሒ ጥሪ 
(01/01/2025 ) ክሳብ ወርሒ ታሕሳስ (31/12/2025) ንተማሃሮ ዝውዕል 
ቀረብ መግቢ ከጫርት ስለዝደለየ፣ ንሕጋውያን ኣቕረብቲ ይዕድም። 
1. ኮለጅ ሕክምናን ስነ-ፍልጠት ጥዕናን ኦሮታ፡ ንሕጋውያን ኣቕረብቲ 
ዋጋታት ቀረብ መግቢ ( ኣስቤዛ . .ወዘተ) ብዕሹግ ደብዳበ ከቕርብ ይዕድም። 
2.ተጫረትቲ፡ ቅዳሕ ናይ ዝተሓደሰ ፍቓድ ዋኒንን ናይ ዓመተ 2023 
ክሊራንስን መንነትን የቕርቡ። 
3.ተጫረትቲ ተወሳኺ ሓበሬታ ምስ ዝደልዩ፡ ካብ ኮለጅ ሕክምናን ስነ-
ፍልጠት ጥዕናን ኦሮታ፡ ክፍሊ ዕድጊ 163467/163834 ናይ ጨረታ ሰነድን 
ሓበሬታን ኣብ ናይ ስራሕ ሰዓታት ክረኽቡ ይኽእሉ።
4. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 
50,00 ናቕፋ ብምኽፋል ክወስዱ ይኽእሉ። 
5. ጨረታ ኣብዚ ኣብ ታሕቲ ዘሎ ኣድራሻ ዕለት 01/10/2024 ሰዓት 9፡
45 ቅ.ቀ ወይ ቅድሚኡ ክበጽሕ ኣለዎ። ደንጕዩ ዝቐረበ ጨረታ ይንጸግ። 
ጨረታ፣ ተጫረትቲ፡ ሕጋውያን ወክልቲ፡ ክሳተፍ ዝደሊ ሰብን ስነ-ስርዓት 
ወይ ኣከፋፍታ ጨረታ ክዕዘቡ ዝመጽኡ ሰባትን ኣብ ዝተረኸቡሉ ኣብ 
conference Room ቁ.109 ዕለት 01/10/2024 ሰዓት 00 ቅ/ቀ ብግልጺ 
ይኽፈት። 
6.ጨረታ መኽበሪ ጨረታ (Bid security) (cpo) ንኣሕምልቲ 200,000.00 
(ክልተ ሚእቲ ሽሕ) ንስጋ 200,000.00 (ክልተ ሚእቲ ሽሕ) ክስነ ኣለዎ።
7. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ 
መሰረት ይካየድ። 
8.ኮለጅ ሕክምናን ስነ-ፍልጠት ጥዕናን ኦሮታ፡ ብምሉእ ወይ ብከፊል ጨረታ 
ንምስራዝ መሰሉ ዝተሓለወ እዩ። 

ኮለጅ ሕክምናን ስነ-ፍልጠት ጥዕናን ኦሮታ፡
ዳይረክተር ምም/ፋይናንስን

ቁ.ቴ 163834

ምልክታ ጨረታ

ቀረብ መግቢ (ስጋ፡ በርበረ፡ ቀመም በርበረን፡ ጨውን)
ዓዳጊ፦ ሚ/ት/ክ/ተ/ሞ/ት/ስ (ኣሕዳሪት ቤት ትምህርቲ ሕርሻን ቴክኒክን ሓጋዝ)
ኣርእስቲ ውዕል፦ (ዓመታዊ ቀረብ መግቢ)
ኣገባብ ዕድጊ፡- ክፉት ጨረታ (ሃገራዊ)
ሚ/ት/ክ/ተ/ሞ/ት/ስ (ቤት ትምህርቲ ሕርሻን ቴክኒክን ሓጋዝ)
ንዓመተ ትምህርቲ 2025 ንተማሃሮ ዝውዕል ቀረብ መግቢ ከጫርት ስለዝደለየ ንሕጋውያን ኣቕረብቲ ይዕድም። 
1. ሚ/ት/ክ/ተ/ሞ/ት/ስ (ቤት ትምህርቲ ሕርሻን ቴክኒክን ሓጋዝ)
፡ንሕጋውያን ኣቕረብቲ ዋጋታት ቀረብ መግቢ ኣሕምልቲ፡ ስጋ፡ በርበረን ቀመምን ጨውን ብዕሹግ ደብዳበ ከቕርቡ ይዕድም። 
2. ጨረታ ንኹሎም ሕጋውያን ኣቕረብቲ ክፉት እዩ።
3.ተጫረትቲ፡ ቅዳሕ ናይ ዝተሓደሰ ፍቓድ ዋኒንን መንነትን ናይ ዓመተ 2023 ናይ ኣታዊ ውሽጢ ሃገር ክሊራንስን የቕርቡ። 
4.ተጫረትቲ ተወሳኺ ሓበሬታ ምስ ዝደልዩ ካብ ማእከላይ ቤት ጽሕፈት ሚኒስትሪ ትምህርቲ ጨ/ሓ/ኣገልግሎት ዕድግን ኣብ 
ቁጽሪ 20 ወይ ብቁ.ቴሌ 200593  ጨረታ ሰነድን ሓበሬታን ኣብ ናይ ስራሕ ሰዓታት ክረኽቡ ይኽእሉ።
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 50,00 ናቕፋ(ሓምሳ) ብምኽፋል ክወስዱ ይኽእሉ። 
6 .ጨረታ ኣብ’ዚ ኣብ ታሕቲ ዘሎ ኣድራሻ ዕለት 26/9/2024 ሰዓት 9፡45 ቅ.ቀትሪ ወይ ቅድሚኡ ክበጽሕ ኣለዎ። ደንጕዩ 
ዝቐረበ ጨረታ ይንጸግ። ጨረታ፣ ተጫረትቲ፡ ሕጋውያን ወከልትን፡ ክሳተፍ ዝደሊ ሰብን ስነ-ስርዓት ወይ ኣከፋፍታ 
ጨረታ ክዕዘቡ ዝመጽኡ ሰባትን ኣብ ዝተረኸቡሉ ኣብ ኣዳራሽ ሚኒስትሪ ትምህርቲ (ጨ/ሓ/ኣገ/ዕድግን) ዕለት 26/9/2024 
ሰዓት10፡ 00 ቅ/ቀ ብግልጺ ይኽፈት። 
7. ጨረታ፡ ብመኽበሪ ጨረታ cpo 50,000.00 ናቕፋ (ሓምሳ ሽሕ ናቕፋ) ክስነ ኣለዎ።
8. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት ይካየድ። 
9. ሚ/ት/ክ/ተ/ሞ/ት/ስ (ቤት ትምህርቲ ሕርሻን ቴክኒክን ሓጋዝ) ብምሉእ ወይ ብከፊል ጨረታ ንምስራዝ መሰሉ ዝተሓለወ 
እዩ። 

ሚ/ት/ክ/ተ/ሞ/ት/ስ
 (ቤት ትምህርቲ ሕርሻን ቴክኒክን ሓጋዝ)

ቴሌፎን 200593

ኣነ ኣልጋነሽ ተኽለአብ ዘርእዝጊ ዝተበሃልኩ፡ ኣብ ዞባ ማእከል ምም/ን/ዞባ 
4ተ ኣስመራ ከባቢ ዕዳጋ ዓርቢ ዚፕ 1A131 ፕሎት 219 ፓርሰል 1Z 
ጐደና 131-24 ዝርከብ፡ ኣብ ቤት ጽሕፈት ፓብሊክ ኖታሪ ብቑጽሪ ውዕል 
8,122 ብዕለት 16/05/2024 ብንብረት ቁጽሪ መዝገብ 8122/24 ብዕለት 
04/06/2024 ብስመይን ብስም ሓብተይ ወ/ሮ ብርሃኑ ተኽለአብን ተመዝጊቡ 
ዋንነቱ እተረጋገጸ ዘይንቀሳቐስ ንብረት ገዛ፡ ሓብተይ ወ/ሮ ብርሃኑ ተኽለአብ 
እቲ ናታ ብጽሒት ብውህብቶ ስለዝሃበትኒ፡ ብጽሒታ ስም ዋንነት ናብ ስመይ 
ከመሓላልፎ ስለዝደለኹ፣ ዝቃወም እንተሎ፡ እዚ ምልክታ እዚ ኣብ ጋዜጣ 
ካብ ዝወጸሉ ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ 
ዝምልከቶ ቤት ፍርዲ መአገዲ ትእዛዝ ወይ ናይ መወዳእታ ውሳነ ሒዙ 
ናብ ቤት ጽሕፈት ፓብሊክ ኖታሪን ቤ/ጽ ካዳስተርን የቕርብ።

ኣልጋነሽ ተኽለአብ ዘርእዝጊ

ምስጋና

ብዕረፍቲ ክብርቲ ኣዴና ወ/ሮ 
ትብለጽ ተመልሶ ተስፋዝጊ 
ዝተሰመዓና መሪር ሓዘን እናገለጽና፣ 
ሓሚማ ዝበጻሕኩማ ከምኡ’ውን 
ክሳብ እባርዳእ ብምኻድ 
ዘቃበርኩምናን ገዛ ተመላሊስኩምን 
ካብ ውሽጥን ወጻእን ደዊልኩምን 
ዘጸናናዕኩምናን ሕሰም ኣይትርከቡ 
እናበልና ነመስግን።

     ምሉኣት ስድራቤት



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 33 ዓመት ቁ.312 29 ነሓሰ 2024 - ገጽ 7

ኵዕሶ እግሪ -ንኵዕሶ እግሪ -ንደቂ-ኣንስትዮ ዳያኑደቂ-ኣንስትዮ ዳያኑ ስልጠና ተዋሂቡ ስልጠና ተዋሂቡ
ሃገራዊ ፈደረሽን ኵዕሶ እግሪ ኤርትራ፡ 

ካብ 17 ክሳብ 23 ነሓሰ ንትሕቲ 20 

ዓመት ዝዕድሚአን ደቂ ኣንስትዮ ደያኑ፡ 
ኣብ ኣስመራ ስልጠና ዳንነት ሂቡ።

  እዚ ብኽልሰ-
ሓሳብን ግብርን 
ዝተሰነየ ስልጠና፡ 
ካብ ኩለን ዞባታት 
ሃገርና ዝተዋጻኣ 
17 መንእሰያት 
ተሳቲፈናኦ። እቲ 
ስልጣና፡ ብዛዕባ 
ኣብ ምሕዳራ 

ጸወታታት ዝረኣዮ ጉድለታት፡ 
ከምኡ’ውን ኣካላውን ስነ-ኣእምሮኣውን 
ድልዉነት ንምዕባይ ኣብ ዝሕግዙ 
መዳያት ዘተኰረ ነይሩ። ብዘይካ’ዚ፡ 
ማሕበር ኵዕሶ እግሪ ዓለም (ፊፋ) ኣብ 
ዘተኣታተዎ ሓደስቲ ሕግታት ዓሚቝ 
ኣፍልጦ ክህልወን ዝሕግዝ ነይሩ።
  ኤርትራውያን ደቂ ኣንስትዮ ዳያኑ 

ብቐጻሊ ቍጽረን እናነከየ ኣብ ዝኸደሉ 
ዘሎ እዋን፡ ሃገራዊ ፈደረሽን ትስፉዋት 
ደቂ ኣንስትዮ ዳያኑ ንምዕባይ ከም 
ቀዳማይ ዕላማኡ ይሰርሓሉ ከም ዘሎ 
ህዝባዊ ርክባት ናይ’ቲ ፈደረሽን ሓቢሩ።

ማን ዩናይትድ፡ ንቶኒ ንምፍራም ኣብ ዝግበር ዘሎ ውድድር ኣትያማን ዩናይትድ፡ ንቶኒ ንምፍራም ኣብ ዝግበር ዘሎ ውድድር ኣትያማንቸስተር ዩናይትድ፡ ንኣጥቃዓይ 
ብረንትፎርድ ኢቫን ቶኒ ንምፍራም ኣብ 
ዝግበር ዘሎ ውድድር ከምዝኣተወት፡ ጋዜጣ 
ደይሊ መይል ሓቢራ።
  ካብ ብረንትፎርድ ክወጽእ እዩ ካብ 

ዝበሃለሉ ነዊሕ ኣዋርሕ ዘቝጸረ ቶኒ፡ 
ብቸልሲን ስዑዳዊት ክለብ ኣል ኣህሊን 
ይህደን ከምዘሎ ክግለጽ ጸኒሑ እዩ። 
  ኣብዛ ወቕቲ ልዕሊ 10 ተጻወትቲ 

ኣፈሪማ ዘላ ቸልሲ፡ ሸቶ ናይ ምምዝጋብ 
ዓቕማ ከበርኽ ዝኽእል ኣጥቃዓይ ተማዕዱ 
ምህላዋ ይሕበር። ቶኒ ከኣ፡ ነዚ መስመር 
ከጐልብቶ ከምዝኽእል ትኣምን። ሒዛቶም 
ዘላ ብዝሒ ተጻወትቲ ኣዛራቢ ኮይኑሉ ኣብ 
ዘሎ እዋን ግና፡ ምውሳኽ እዚ እንግሊዛዊ 
ተወሳኺ ዛዕባ ክኸፍት ይኽእል እዩ - 
ብመሰረት እዚ ምንጪ። 
  ሓንቲ ካብተን ኣወናዋኒ ገንዘብ እናሰልዓ 

ተጻወትቲ ካብ ኤውሮጳ ዝጓርታ ዘለዋ 
ክለባት ስዑዲ ዓረብ ዝኾነት ኣል ኣህሊ’ውን፡ 
ካብ ዝሓለፈ ሳምንቲ ጀሚሩ ስማ ምስዚ 
ተጻዋታይ ተኣሳሲሩ ክለዓል ጸኒሑ እዩ። 
ናይ ሰለስተ ዓመታት ውዕል ብምፍራም ከኣ፡ 
ምስቶም ኣብ ፕሪመር ሊግ ዝፈልጦም ኣብዚ 

እዋን ተጻወትታ ዘለዉ - ኤድዋርዶ መንዲ፡ 
ማህረዝን ፊርሚኖን ክትጽምብሮ ደልያ ኣላ።
  ብመሰረት ሓዲሽ ዜና ድማ፡ ገለ 

ተጻወትቲ ብሰንኪ መጉዳእቲ ከሲራ ዘላ 

ዩናይትድ፡ ኣብዚ ውድድር ኣትያ ኣላ። 
ንቐዳማይ ኣጥቃዓያ ራስሙስ ሆይሉንድ 
ዛጊት ብሰሪ መጉዳእቲ ዘይተጠቐመትሉ ዘላ 
ዩናይትድ፡ ዋላ’ኳ ሓዲሽ ኣጥቃዓያ ጆሽዋ 

ዘርከዘ እንተሃለዋ፡ ጌና ናብ ዝበለጸ ብቕዓት 
ከምዘይመጸ ይትንተን። ራሽፎርድ እውን፡ 
ሸቶ ናይ ምምዝጋብ ዓቕሙ ተዳኺሙ 
ምህላዉ ይፍለጥ። 

  በዚ ከኣ፡ እዛ ምኵር ኣጥቃዓይ ዘይብላ 
ጋንታ፡ ንመስመር መጥቃዕታ ንምምሕያሽ 
እያ፡ ኣብ ልዕሊ ቶኒ ተገዳስነት ገይራን ኣብ 
ውድድር ኣትያን ዘላ። ዩናይትድ፡ ኣብዘን 
ዝሓለፋ ክልተ ናይ ፕሪመር ሊግ ጸወታታት፡ 
ንኣከፋፋሊኣ ብሩኖ ፈርናንደዝ ከም ናይ 
ሓሶት ቁጽሪ 9 ገይራ ከምዘሰለፈቶ እውን 
ይፍለጥ።   
  በዚ ኮይኑ በቲ፡ መጻኢ እዚ ኣብ ቀዳሞት 

ክልተ ግጥማት ፕሪመር ሊግ ብኣሰልጣኒኡ 
ቶማስ ፍራንክ ዘይተመርጸ ጕልቡት 
ኣጥቃዓይ፡ ኣብዘን ክልተ መዓልታት ክፍለጥ 
እዩ። መስኮት ምስግጋር፡ ዓርቢ 30 ነሓሰ ክዕጾ 
እዩ።
  እዚ ከምዚ’ሉ እንከሎ፡ ማን ዩናይትድን 

ቸልሲን፡ ኣብ መደባተን ከምዘየለዉ ንዝግለጹ 
ተጻወትተን - ጃዶን ሳንቾን ራሒም 
ስተርሊንግን ንኽቀያየራኦም ይዘራረባ 
ምህላወን ተሓቢሩ። ተጻዋታይ ዩናይትድ 
- ሳንቾን ናይ ቸልሲ ስተርሊንግን፡ ኣብዘን 
ዝሓለፋ ክልተ ግጥማት ብክለባቶም 
ኣይተመርጹን።

ዓላሚ ሪያል ማድሪድ ካርሎ ኣንቸሎቲ፡ 
ዝሕል ኢሉ ተበጊሱ ከምዘሎ ንዝግለጽ ሓዲሽ 
ኣጥቃዓዩ ከይላን ምባፐ፡ ይበራበር ከምዘሎ 
ገሊጽዎ።
  ኣብዛ ክረምቲ ካብ ፒኤስጂ ናብ 

ማድሪድ ብናጻ ዝተጸምበረ ምባፐ፡ ኣብ 
ቀዳመይቲ ጸወታኡ ኣብ ዩኤፋ ሱፐር ካፕ 
ሸቶ ምምዝጋቡ ይዝከር። ኣብ ቀዳሞት ክልተ 
ናይ ላ’ሊጋ ጸወታታት ግና፡ ሸቶ ኣየመዝገበን 
ዘሎ። በዚ ከኣ፡ ገለ ወገናት ንህሉው ብቕዓትን 
ሸቶ ናይ ምምዝጋብ ዓቕሙን ብምልዓል፡ 
ኣሉታዊ ዘረባ ከቃልሑ ይስምዑ ኣለዉ።
  ይዅን’ምበር፡ ጋንታኡ ሸቶ ኣብ 

ምምዝጋብ ዝኾነ ጸገም ከምዘይብላ ዝዛረብ 
ኣንቸሎቲ፡ እዚ ወዲ 25 ዓመት ፈረንሳዊ 
ተጻዋታይ ድማ፡ ቀስ ብቐስ ናብ ብቕዓቱ 

ኣንቸሎቲ፡ ብዛዕባ ምባፐ . . .ኣንቸሎቲ፡ ብዛዕባ ምባፐ . . .
ይምለስ ምህላዉ ተዛሪቡ። 
“ሮድሪጎ፡ ቪንስየስን ካልኦትን - 
ብዙሕ ጸጋታት ኣለና። ኣብቲ 
ዝለዓለ ብቕዓት ከይሃለና ኢና፡ 
ዛጊት ኣብ ሰለስተ ጸወታታት 
ሽዱሽተ ሸቶታት ኣመዝጊብና 
ዘለና። ብዛዕባና ብዙሕ እዮም 
ዝዛረቡ ዘለዉ፣ እንተኾነ፡ ንሕና 
ሸቶታት ኣብ ምምዝጋብ 
ብፍጹም ጸገም ኣይክህልወናን 

እዩ።” ኢሉ።
  እዚ ኢጣልያዊ ዓላሚ ቀጺሉ፡ “ምባፐ፡ 

ጽቡቕ እዩ ዝሰርሕ ዘሎ፣ ጽቡቕ ድማ 
ይርዕም (ይለምዶ) ኣሎ። ንዕኡ ኮነ ንዓና 
ዘሻቕል ግዜ ኣይኮነን። እዚ ሊግ ካብ ዝጅምር 
ክልተ ሰሙን እዩ ገይሩ ዘሎ። ሸቶ ከመዝግብ 
ግና፡ ብሂጉ ኣሎ።” ክብል፡ ዘስግኦም ከምዘይኮነ 
ገሊጹ።
  ምባፐ፡ ዋላ’ኳ ሓደ ካብ ዝበለጹ ተጻወትቲ 

ዓለም እንተኾነ፡ ሂወት ማድሪድን ካልእን 
ክላመዶ ግና፡ ግዜ ከድልዮ ከምዝኽእል 
ይእመት። ሓደ ካብቲ ክላመዶ ዘለዎ፡ 
ንዝስለፈሉ ዘሎ ቁጽሪ 9 ቦታ እዩ። ንሱ፡ 
ብቕዓቱ ዘንጸባርቐሉ ጸጋማይ ክንፊ 
መጥቓዕቲ እኳ እንተኾነ፡ ኣብቲ ቦታ ግና፡ 
ቪንስየስ ብምህላዉ፡ ቀዳማይ ኣጥቃዓይ ኮይኑ 
እዩ ዝጻወት ዘሎ። ብዓቢ ከኣ፡ ናብ ሓዳስ 
ጋንታ ምስግጋር ኩሉ ግዜ ቀጺሉ ስለዘይኾነ፡ 
ንምልማዱ ግዜ ክሓቶ ይኽእል እዩ። ኣብ 
ትሕቲ ብሉጽ ዓላሚ ካርሎ ኣንቸሎቲ 
እናሰልጠነ ግና፡ ሸቶ ናይ ምምዝጋብ ልዑል 
ዓቕሙ ክመልሶ ከምዘይእገም ይግለጽ።  
  ማድሪድ፡ ሎሚ ሓሙስ ሳልሰይቲ ናይ 

ላ’ሊጋ ጸወታኣ ንምኽያድ፡ ናብ ላስ ፓልማስ 
ክትገዓዝ እያ። ምባፐ ከኣ፡ ቀዳመይቲ ናይ 
ሊግ ሸቶ ከመዝግብ ትጽቢት ይግበረሉ።

ስልጠና ስልጠና ባድሜንተን ይወሃብ ኣሎባድሜንተን ይወሃብ ኣሎ
ፈደረሽን ባድሜንተን ዞባ ማእከል፡ ንትሕቲ 

13 ዓመት ህጻናት ክረምታዊ ስልጠና ይህብ 
ኣሎ።
  እዚ ካብ 26 ነሓሰ 

ጀሚሩ ኣብ ጂምናዝዩም 
ሃ.ማ.መ.ተ.ኤ (ደንደን) 
ንኽልተኡ ጾታ ዝወሃብ 
ዘሎ ስልጠና፡ መሰረታዊ 
ኣምር ባድሜንተን 
ዘቕስም ኮይኑ፡ ተካእቲ 
ተጻወትቲ ኣብ ምፍራይ 
ልዑል ተራ ክህልዎ 
ትጽቢት ይግበር።

ዙር ሃይናን - ሄኖክ ሻዱሻይ ኣትዩዙር ሃይናን - ሄኖክ ሻዱሻይ ኣትዩ
መርሃዊ፡ 10ይ . . .መርሃዊ፡ 10ይ . . .

ኤርትራዊ ተቐዳዳማይ ክለብ ኣስታና ሄኖክ 
ምሉእብርሃን፡ ትማሊ ረቡዕ ብናይ ካልኣይ 
መድረኽ ዕማሙ ኣብ ዝቐጸለ ዙር ሃይናን፡ 
ሻዱሻይ ኣትዩ።
  ኣብ ሰጣሕ ጎልጎል 178.9 ኪሎሜተር 

ንዝሸፈነት ካልአይቲ መድረኽ፡ ኢስቶንያዊ 
ተቐዳዳማይ ፈሬ ኩኬ - ማርቲን ላስ እዩ ብ4 
ሰዓት፡ 6 ደቒቕን 4 ካልኢትን ተዓዊቱላ። ሄኖክ 
ከኣ፡ ግዜ ከይከሰረ ሻዱሻይ ደረጃ ሒዙ።
  ብዘይካ’ዚ፡ ኣብዛ ዝበዝሑ ተቐዳደምቲ 

ግዜ ከይከሰሩ ብሓባር ዝወድኡላ መድረኽ፡ 
ኦሎምፒካዊ ተቐዳዳማይ ክለብ ትረንጋኑ 
መርሃዊ ቅዱስ፡ 10ይ ደረጃ ሒዙ። ወዲ ጋንታኡ 
መትከል እዮብ ድማ፡ መበል 75 ኣትዩ።
  በዚ መሰረት፡ ብውህሉል ግዜ፡ ማርቲን - 

  እዚ ንሽዱሽተ መዓልታት ዝቕጽል 
ስልጠና፡ ቀዳም 31 ነሓሰ ክዛዘም ምዃኑ’ውን፡ 
ህዝባዊ ርክባት ናይ’ቲ ፈደረሽን ሓቢራ።

ዜና ብሓጺሩዜና ብሓጺሩ
ዩናይትድ፡ ንሃኒባል ሸይጣቶዩናይትድ፡ ንሃኒባል ሸይጣቶ
  ኣብ ማንቸስተር ዩናይትድ ቦታኡ 

ከውሕስ ዘይከኣለ ሃኒባል መጅብሪ፡ ብናይ 
ኣርባዕተ ዓመታት ውዕል ናብ በርንለይ 
ተሰጋጊሩ።
  ዝሓለፈ ወቕቲ ናብ ካልኣይ ዲቪዥን 

እንግሊዝ ዝወረደት በርንለይ፡ ነዚ ቱኒዝያዊ 
ወዲ 21 ዓመት ኣከፋፋሊ፡ 5.4 ሚልዮን 
ፓውንድ እያ ኣውጺኣትሉ። እዚ መጠን 
ገንዘብ ክውስኽን ክሳብ 9.4 ሚልዮን 
ፓውንድ ክብ ክብልን ከምዝኽእል ድማ 

ብ6 ሰዓት፡ 8 ደቒቕን 44 ካልኢትን መሪሕነት 
ሒዙ ኣሎ። መርሃዊ፡ 14 ካልኢት ድሒሩ ካብ 
መበል 12 ናብ መበል 16 ኣንቈልቊሉ። ሄኖክ፡ 
ብተመሳሳሊ ፍልልይ ካብ መበል 109 ናብ 
55 ሓዂሩ ኣሎ። መትከል ከኣ፡ መበል 66 
ተሰሪዑ ይርከብ። 
  ኣብ ናይ ነጥቢ ውድድር፡ መርሃዊ ብ13 

ነጥቢ ሻሙናይ፣ ሄኖክ፡ ብ10 ነጥቢ መበል 13 
ደረጃ ሒዙ ይርከብ። ማርቲን፡ ብ30 ነጥቢ 
ማልያ ለቢሱ ኣሎ።
  እዚ ኣብ ቻይና ዝካየድ ዘሎ ውድድር፡ 

ሎሚ ሓሙስ ሳልሰይቲ መድረኽ ከካይድ እዩ። 
181.3 ኪሎሜተር ዝንውሓታ እዛ መድረኽ፡ 
ካብተን ቀዲመን ዝተኻየዳ ናይ ሌጣ ጎልጎል 
ውድድራት ዝተፈልየት ኮይና፡ ክልተ ናይ ሓደ 

ካታጎሪ፡ ክልተ ከኣ ናይ ሰለስተ ካታጎሪ ዓቐብ 
ሒዛ ትርከብ።
   እዚ ከምዚ’ሉ እንከሎ፡ ኦሎምፒካዊ 

ተቐዳዳማይ ቢንያም ግርማይ፡ ትማሊ ኣብ 
ዝጀመረ ዙር ረነዊ፡ መበል 66 ኣትዩ። 
  ኢጣልያዊ ተቐዳዳማይ ሊድል ትረክ 

ጆናታን ሚልና፡ ነዚ 163.6 ኪሎሜተር 
ዝሸፈነ መድረኽ ብገምጋም ኣብ ሰዓት 44.4 
ኪሎሜተር እናረገጸ እዩ - ብ3 ሰዓት፡ 41 ደቒቕን 
1 ካልኢትን ንያስፐር ፍሊፕሰንን ኣክሰል 
ዚንገልን ረቲዑ ተዓዊቱሉ። ቢንያም ዝርከቦም 
83 ተቐዳደምቲ ከኣ፡ ብተመሳሳሊ ግዜ ውድድር 
ዛዚሞም። 
  ንመበል 20 ግዜኡ ዝካየድ ዘሎ እዚ ናይ 

ቤልጅዩም ውድድር፡ ሎሚ ሓሙስ ካልአይቲ 
መድረኽ ከካይድ እዩ። ካልአይቲ መድረኽ ናይ 
ውልቂ ናይ ግዜ ውድድር (ክሮኖሜተር) ኮይና፡ 
15.1 ኪሎሜተር ክትሽፍን እያ። 

ጽቡቕ ዕድል ንተቐዳደምትና!ጽቡቕ ዕድል ንተቐዳደምትና!

ተሓቢሩ።
 ሊቨርፑል፡ ንኬዛ ኣፈሪማቶ ሊቨርፑል፡ ንኬዛ ኣፈሪማቶ
  ሊቨርፑል፡ ንመስርሕ ተጻዋታይ 

ጁቬንቱስ ፈደሪኮ ኬዛ ኣብ መፈጸምታ 
ከምዘብጸሓቶ ተቓሊሑ።
  ትማሊ ናብ ከተማ ሊቨርፑል ዝኣተወ 

ኬዛ፡ ብ15 ሚልዮን ዩሮ (12.7 ሚልዮን 
ፓውንድ) እዩ ናብ ፕሪመር ሊግ ግዒዙ 
ዘሎ። ናይ ኣርባዕተ ዓመታት ውዕል 
ምፍራሙ ድማ ይግለጽ። 
 ኣብራሃም ናብ ኤሲ ሚላን፡ ኣለክሲስ ኣብራሃም ናብ ኤሲ ሚላን፡ ኣለክሲስ 

ናብ ሮማ ናብ ሮማ 
  ኣጥቃዓይ ሮማ - ታሚ ኣብራሃም፡ 

ናብ ኤሲ ሚላን ክጽምበር ከምዝደሊ 
ብምግላጽ፡ ምስዛ ጋንታ ብውልቁ 
ይዘራረብ ኣሎ፣ ድሮ እውን ኣብ ናይ 
መወዳእታ መድረኹ ኣብጺሕዎ 
ይርከብ።
  ብመንጽሩ ተጻዋታይ ኤሲ ሚላን 

ኣሌክሰስ ሳለማከርስ፡ ናብ ሮማ ክሰጋገር 
ድሌቱ እዩ። በዚ ከኣ፡ እዘን ጋንታታት 
ነዞም ተጻወትቲ ንምልውዋጥ ይሰርሓ 
ኣለዋ። ሚላን፡ ተወሳኺ 10 ሚልዮን ዩሮ 
ንሮማ ክትከፍላ ምዃና’ውን ይግለጽ።

መደብ ጸወታመደብ ጸወታ
ሎሚሎሚ

ኤውሮፕያን ኮንፈረንስ ሊግ ካልኣይ 
እግሪ መጻረዪ (Play-off)

ሰርቨተ - ቸልሲ 10፡00 ምሸት
ላ’ሊጋላ’ሊጋ

ጂሮና - ኦሳሱና 8፡00 ምሸት
ላስ ፓልማስ - ሪያል ማድሪድ 10፡

30 ምሸት



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 

ጎደና ሓርነት ቁ.121፡ከባቢ ሲነማ ኢምፔሮ 122350

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒትብርሃን 29/08/24

መበል 33 ዓመት ቁ.312 29 ነሓሰ 2024 - ገጽ 8

abur Printing Services

ቻይናን ኣመሪካን ስትራተጅያዊ ዝርርብ የካይዳ

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

ህዝባዊት ሪፓብሊክ ቻይናን ኣመሪካን 
- ስትራተጅያዊ ዝርርብ ከካይዳ 
ከምዝጀመራ ማዕከናት ዜና ገሊጸን።
እቲ ኣብ መንጎ ሚኒስተር ጉዳያት 

ወጻኢ ቻይና ዋንግ ዩን ኣመኻሪ ሃገራዊ 
ጸጥታ ኣመሪካ ጃክ ሱሌቫን ኣብ ቤጂንግ-
ቻይና ዝጀመረን ንኽልተ መዓልታት 
ዝቕጽልን ዝርርብ፡ ኣብ ኩሉ-መዳያዊ 

ዝምድና ክልቲአን ሃገራት እወታዊ 
ኣበርክቶ ከበርክት ትጽቢት ይግበር።
ሚኒስተር ዋንግ ዩ፡ ቻይና ንኽልቲአን 

ሃገራት ብማዕረ ብዘርብሕ መንገዲ 
ክትዝቲ ድልውቲ ከምዘላ ብምሕባር፡ 
ኣመሪካ ተመሳሳሊ ቅሩብነት ክህልዋ 
ጸዊዑ። 

ህዝባዊት ሪፓብሊክ ቻይናን ሕቡራት 
መንግስታት ኣመሪካን፡ ፍልልያተን 
ንምጽባብ ተመሳሳሊ ናይ ላዕለዎት ሰብ-
መዚ ርክባት ከካይዳ እኳ እንተጸንሓ 
- ኣብ ዝምድናታተን ዝነኣድ ለውጢ 
ከምዘይተራእየ እዮም - ዝተፈላለዩ ወገናት 
ዝሕበሩ።

ሩስያ - መመርመሪ በዲዶ ህበይ ናብ ኣፍሪቃ ትልእኽ
ፈደረሽን ሩስያ፡ መመርመሪ ለበዳ በዲዶ 

ህበይ ናብ ዝተፈላለያ ሃገራት ኣፍሪቃ 
ክትልእኽ ምዃና፡ ትካል ሰብኣዊ ሓገዛት 
‘ሮስፖትረብንኣድዞር’ ሩስያ ሓቢሩ።
ኣብ’ታ ዝሓለፈት ሰሙን እውን፡ ኣብ’ታ 

ሃገር ብርክት ዝበሉ ክኢላታት - ኣብ 
ምክልኻልን ምልላይን በዲዶ ህበይ ኣብ 
ዴሞክራሳዊት ሪፓብሊክ ኮንጎ ዘተኮረ 
ትምህርቲ ክወስዱ ምቕናዮም ተቓሊሑ።
ኮንጎ፡ በቲ ካብ ትካል ‘ሮስፖትረብንድዞር’ 

ዝለኣኸላ መሳርሒ ኣዝያ ሕጉስቲ ምዃና 

ብምግላጽ፡ ምስ’ቲ ትካል ሓቢራ ኣብ 
ምክልኻል እቲ ተላባዒ ሕማም - ዕዉት 
መደብ ክትትግብር ዘለዋ እምነት ገሊጻ 
ኣላ።
እቲ ናብ ዝተፈላለያ ሃገራት ኣፍሪቃ 

ክለኣኽ ተባሂሉ ዘሎ መመርመሪ በዲዶ 
ህበይ፡ ኣብ ዝተፈላለያ ዓበይቲ ትካላት 
ሩስያ ክስራሕ ጀሚሩ ከምዘሎ እዮም - 
ሰብ-መዚ ሚኒስትሪ ጥዕና ሩስያ ዝሕብሩ።
ኣብ’ተን ዝሓለፋ ሸውዓተ ኣዋርሕ 

ጥራይ፡ ኣብ ደሞክራሳዊት ሪፓብሊክ 

ኮንጎ ልዕሊ 16,000 ሰባት በቲ ሕማም 
ከምእተለኽፉ፡ ልዕሊ 610 ድማ ከምዝሞቱ 
ይሕበር።
ቀንዲ ምልክታት ናይ’ቲ ሕማም፡ ረስኒ፡ 

ኣብ ዝተፈላለዩ ክፍሊ ኣካላት ዝረኣዩ 
ዓበይቲ ዕንፍር፡ ቃንዛ ሕቖን ጭዋዳታትን 
ምዃኑ፡ ክኢላታት የረድኡ።
እዚ፡ ካብ እንስሳ ናብ ሰብ ብዝህሉ 

ጥቡቕ ርክብ፡ ካብ ሰብ ናብ ሰብ - 
ብምራቕ (ጥፍጣፍ)፡ ዝተበከሉ ነገራት 
ብሓባር ብምጥቃም. . . ዝላባዕ ሓደገኛ 
ሕማም፡ ኣብ ኣህጉር ኣፍሪቃ ዓቢ ስግኣት 
እናኾነ እዩ ዝመጽእ ዘሎ።
ኣብ ዝሓለፈ ሰሙን ኣብ ኣይቨሪኮስት 

ክልተ ሰባት ብበዲዶ ህበይ ከምእተለኽፉ 
ድሕሪ ምርግጋጹ፡ ውድብ ጥዕና ዓለም 
እቲ ሕማም ናብ ካልኦት ሃገራት ኣፍሪቃ 
ይልሕም ኣሎ ብምባል - ናይ ሓደጋ 
መጠንቀቕታ ምእዋጁ ይዝከር።  
ለበዳ በዲዶ ህበይ፡ ዛጊት ኣብ ደ.ሪ.ኮንጎ፡ 

ርዋንዳ፡ ኡጋንዳ፡ ኣይቨሪኮስት፡ ብሩንዲን 
ኬንያን ዝኣመሰላ ሃገራት ኣፍሪቃ 
ከምእተራእየ እዩ ዝሕበር።

ኣመሪካ፡ ብክቱር ዋዒ ናይ ዝሞቱ ሰባት ቁጽሪ ብዕጽፊ ወሲኹ

ኣብ የመን፡ ብዕልቕልቕ 25 ሰባት ሞይቶም
ኣብ ሰሜናዊ ምዕራብ የመን፡ ብርቱዕ 

ዝናብ ብዘስዓቦ ሓደጋታት ዕልቕልቕ - 
ብውሕዱ 25 ሰባት ከምዝሞቱ ተገሊጹ።
በቲ ን24 ሰዓታት ብዘይዕረፍቲ ዝወቕዐ 

ዝናብ፡ ሰለስተ ዲጋታት ክፈርሳ እንከለዋ፡ 
ብዓሰርተታት ዝቑጸሩ ኣባይቲ ብውሕጅ 
ከምእተወስዱ ተሓቢሩ።
ብመሰረት ጸብጻባት፡ ኣብ መጀመርታ 

ናይ’ዚ ሰሙን እዚ እውን፡ ኣብታ ሃገር 
ብሰንኪ ብርቱዕ ዕልቕልቕ 45 ሰባት 
ክሞቱ እንከለዉ፡ ልዕሊ 1200 ኣባይቲ 

ፈሪሶም እዮም።
እቲ ዕልቕልቕ ብዘስዓቦ ብከላ ማይ፡ ኣብ 

ሰሜናዊ ምዕራብ የመን ብዙሓት ሰባት 
ብዝተፈላለዩ ተመሓላለፍቲ ሕማማት 
ይጥቅዑ ከምዘለዉ እዩ ዝግለጽ።
ኣብ’ታ ብሕልፊ ካብ 2014 ኣትሒዛ 

ብሓድሕዳዊ ግጭት ትሳቐ ዘላ ሃገር፡ 
ዓመታዊ ብሰንኪ ዕልቕልቕን ካልኦት 
ባህርያውያን ሓደጋታትን፡ ዓመታዊ 
ብኣማኢት ዝቑጸሩ ሰባት ከምዝሞቱ 
ጸብጻባት የረድኡ።

ኣብ ሕቡራት መንግስታት ኣመሪካ፡ 
ብክቱር ዋዒ ናይ ዝሞቱ ሰባት ቁጽሪ - 
ኣብዘን ዝሓለፋ 25 ዓመታት ብዕጽፊ 

ከምዝወሰኸ፡ ኣብ ኣመሪካ ዝተኻየደ 
ሓዲሽ መጽናዕቲ ሓቢሩ።
እቲ መጽናዕቲ ብተወሳኺ፡ ኣብ’ዘን 

ዝሓለፋ 10 ዓመታት - እቲ ዝዓበየ ጠንቂ 
ሞት ኣብ’ታ ሃገር፡ ክቱር ዋዒ ኰይኑ 
ከምእተመዝገበ የረድእ።
ኣብ 1999 ብሰንኪ ክቱር ዋዒ 

ዝተመዝገበ መጠን ሞት - ኣስታት 
1000 ምንባሩ፡ ኣብ 2023 ከኣ እቲ ኣሃዝ 
ናብ ልዕሊ 2,300 ክብ ከምዝበለ እውን 
ይሕብር። 
መጠን ሞት ብተመሳሳሊ፡ ካብ 2016 

ክሳብ 2023 ኣብ ዝነበራ ዓመታት፡ 
ዓመታዊ ብ16.8 ሚእታዊት ከምዝዓበየ 
እቲ መጽናዕቲ የነጽር።
ጠንቂ ናይ’ዚ ክቱር ዋዒ ክሊማዊ 

ለውጢ ዘስዓቦ ዓለማዊ ዋዒ ምዃኑ 

ዝሕብሩ ክኢላታት፡ ዝሓለፈት ዓመተ-
2023፡ ድሕሪ 1850 ኣብ ታሪኽ - እታ 
ዝወዓየት ዓመት ተባሂላ ከምእተመዝገበት 
ጠቒሶም።   
ሃገራት ዓለም ኣብ ምክልኻል ዓለማዊ 

ዋዒ ውሁድ ዕማም እንተዘይሰሪሐን፡ 
ቁጽሪ ናይ’ቶም ብክቱር ዋዒ ዝሞቱ ሰባት 
ብተዓጻጻፊ ቁጽሪ ክውስኽ ምዃኑ እዮም 
- ክኢላታት ዘጠንቅቑ። 
ዋላ’ኳ እቶም ክኢላታት ኣብ መፋርቕ 

2030 መጠን ሙቐት ዓለምና ብ1.5 ዲ.ሰ 
ክውስኽ ከምዝኽእል ክእምቱ እንተጸንሑ፡ 
በዚ ሕጂ ዝረአ ዘሎ ልዑል መጠን 
በከልቲ ጋዛት ኣብ ጠፈር ግን - መጠን 
ሙቐት ዓለምና ኣብ መጀመርታ 2029 
ልዕሊ 1.5 ዲ.ሰ ክኸይድ ከምዝኽእል 
ብተወሳኺ የገንዝቡ።

እታው ጽላት ቱሪዝም ግሪኽ 
ብ12.2 ሚእታዊት ዓብዩ

እታው ጽላት ቱሪዝም ግሪኽ፡ ኣብ 
ቀዳማይ ፍርቂ ዓመት ብ12.2 ሚእታዊት 
ከምዝዓበየ፡ ሃገራዊ ባንክ ግሪኽ - ድሕሪ 
ዝገበሮ መጽናዕቲ ገሊጹ።
ሚኒስትሪ ንግዲ እታ ሃገር እውን፡ 

ኣብ’ዘን ዝሓለፋ ኣዋርሕ ናይ’ዚ ዓመት - 
ካብ ጽላት ቱሪዝም ኣስታት 7.7 ቢልዮን 
ዶላር ኣታዊ ከምእተረኽበ ሓቢሩ።
ኣብ ዝሓለፈ ወርሒ ሰነ ዝተመዝገበ 

ብዝሒ በጻሕቲ፡ ምስ ተመሳሳሊ ወርሒ 

ናይ ዝሓለፈ ዓመት ክነጻጸር እንከሎ፡ 
ብ8.8 ሚእታዊት ከምዝዓበየ እዮም 
- ስታስቲካውያን ጸብጻባት እታ ሃገር 
ዘመልክቱ።
ግሪኽ፡ እቲ ዛጊት ኣብ’ዚ ዓመት እዚ 

ኣብ ጽላት ቱሪዝም ኣመዝጊባቶ ዘላ 
ገስጋስ ኣቃሊልካ ዝረአ ከምዘይኮነ ዝጠቐሰ 
ሚኒስትሪ ንግዲ’ታ ሃገር፡ እዚ - ኣገዳሲ 
ሚእታዊት ካብ ጃምላ ሃገራዊ እቶት 
ከምዝሽፍን ኣረዲኡ።

ሰዓት  መደብ

12፡00 ሃገራዊ መዝሙር
12፡02 መደብ ቆላሕታ
12፡30 ዜና ትግርኛ
12፡50 ዜና ስፖርት
12፡55 ሓፈሻዊ ውድድር ቡያ
13፡30 ዜና ዓረብ
13፡45 ዕላል ጥበባት
14፡25 ተክ ኢንሳይት
15፡05 ፓኖራማ
15፡45 ናትራን 1ይ ክፋል
17፡00 ዜና ትግርኛ                                                                       
17፡18 ጽባቐ
17፡30 ዜና ዓረብ                                                                            
17፡45 ናትራን 2ይ ክፋል
19፡05 ፊዮሪና
20፡00 ዜና ትግረ
20፡15 ተኸታታሊት ፊልም ዕርፊ
21፡00 ዜና ትግርኛ
21፡25 ተኸታታሊት ፊልም                                                                                                                                              
         መስተንክር
22፡00 ዜና ዓረብ
22፡15 መቓልሕ  መንእሰያት
22፡30 ዜና እንግሊዝ
22፡40 እትመት

ሎሚ ኣብ ERI-TV

